
Zuzana Silagiová, Antická vyprávění u středověkých kazatelů
1a Avianus, Fabulae 35 (Hervieux III, 284)

De simiae gemellis

Fama est, quod geminum profundens simia partum.

   dividat in varias pignora nata vices,

namque unum caro genitrix educit amore,

   alterius odiis exaturata tumet.

Coeperit ut faetam gravior terrere tumultus,

   dissimili natos conditione rapit. 

Dilectum manibus vel pectore gestat amico,

   contemptum dorso suscipiente levat.

Sed cum lassatis nequeat consistere plantis,

   oppositum fugiens sponte remisit onus.

Alter ab hirsuto circumdans brachia collo

   heret, et invita cum genitrice fugit.

Mox quoque dilecti succedit in oscula fratris,

   servatus vetulis unicus heres avis.

Sic multo neglecta iuvant atque ordine verso,

   spes humiles rursus in meliora refert. 

1b Stephanus de Bourbone, Tractatus de diversis materiis predicabilibus, I, 6 (De timore futuri iudicii), 10 De accusatoribus et testibus 
Tertio, accusabunt opera sua. Mat VIa: Fructibus eorum cognoscetis eos. Eccli.  XI f: In fine hominis denudatio operum eius. Apo. XIIIIe: Scribe: Beati mortui, qui in Domino moriuntur; et post: Opera illorum sequuntur illos. Bernardus: Opera bonorum sequuntur eos, sed opera malorum eos persequuntur. Ps.: Cognoscetur Dominus iudicia faciens in operibus manuum suarum comprehensus est peccator. De hericio. Sic hericius, de quo dicunt naturales: Quando venit ad poma, onerat se pomis infixis in aculeis eius, et cum venit ortolanus et credit fugere, non potest onus excutere, sed capitur cum furto. Ita mali capientur  cum peccatis suis. De symia. Item, ut symia, que dicitur habere duos fetus, unum, quem tenerrime diligit, et alium, quem minus. Primum vult habere semper pre oculis, alium retro, sed adveniente venatore dilectum, ut dicitur, accipit intra bracchia, minus dilectum proicit retro super humeros. Cum autem appropinquante venatore vult minus dilectum proicere, ille ita adheret ei, quod non potest eum eicere, et ideo necesse habet dilectum proicere et capitur sub onere minus dilecti, cum non posset fugere. Sic homo in opere peccati duo habet: voluptatem, quam semper pre oculis vult habere, et deformitatem et vilitatem et penalitatem, que retro habet, non cogitans de hiis et ideo cum hiis, omni reiecta voluptate, in iudicio capietur et in inferni carcere proicietur.

1c Bartholomaeus de Solencia, dictus Claretus, Exemplarius, 517-520 (CXXX)



De simea.
Simea fert natum dorso sibi non bene gratum;

   fert manibus gratum, quem dat canibus superatum.

Noli peccare, nimium res orbis amare,

   quod mage diligimus, cito perdimus, hoc non adimus.

2a Isidor ze Sevilly, Etymologiae, XII, 2,36

Enhydros bestiola ex eo nuncupata, quod in aquis versetur et maxime in Nilo. Que si invenerit dormientem corcodilum, volutat se in luto primum et intrat per os eius in ventrem et carpens omnia intranea eius sic moritur.

2b Stephanus de Bourbone, Tractatus de diversis materiis predicabilibus, I, 7 (De morte timenda), 7 De fragilitate humana

Patet autem, quod valde fragilis sit homo, quem occidit quodlibet de premissis vel unus morsus ut canis rabidi vel serpentis, vel una etiam punctura ut dipsadis vel scorpionis aculeus, vel tactus alicuius venenati, vel haustus scilicet veneni, vel flatus ut situle et reguli, vel visus ut basilisci, vel defectus modici aeris, vel morsellus alicuius venenosi, quia infra delicatum morsellum inveniunt divites sepe subitam et improvisam mortem. Unde frequenter faciunt divites ut cocodrillus, qui est maximum animal, potens in aqua et terra, durissimam pellem habens, qui mirabiliter odit ydrum serpentem, quem, si percipit alicubi, conculcat eum et atterit. Conculcatus autem abscondit se et involvit in herba in loco, in quo novit illum venire ad pastum, et dum glutit herbam viridem, glutit ipsum. Qui interiora eius perforat, intoxicat et occidit. Sic dives duro cordis habet super omnia mortem odiosam, quam cum perpendit in aliqua accessione vel distemperantia febrili nultis medicamentis eam atterit et conculcat. Cum autem aliquando credit se comedere aliquem cibum gratum et delectabilem, in aliquo morsello glutit mortem, que subito et ex improviso eum perforat et occidit. Unde dicitur: "Latet anguis in herba."

3a Pseudo-Boethius, De disciplina scolarium, 2, 8-9

Contumelioso coitus appetitu sanguineum Lucrecii filium, Zenonis discipulum, omnis Roma flevit inviscatum. Que causa? Clarissimus ortus natalibus, quantitatis procere, qualitatis sanguinee, mire siquidem eloquencie, perspicacis ingenii, sed cotidianis et ultra debitum nature nupciis gaudebat. Patre pena differente patrimonium parentumque census illicite consumebat cuntisque zelotipis iminebat. Aleis autem meretricum semper inhiantibus proprio non destitutus pruritu, a parentibus eiectus, amicis et consortibus destitutus, creditoribus undique fatigatus, notis et ignotis studuit furtim assidere. Crucis ab angustiis a patre creberrime redemptus, ultimo parentis pecunia redimi non potuit. Eundem ad eum cum lacrimis venire compellebat osculumque voce querula petebat. Pietatis autem mocio in filii peticionem patrem erexit erectique filius nasum morsu secuit acutissimo dicens: Quare meis primis erroribus evasi incastigatus? Utquid magistris meis non obedivi sociosque meos contempsi? Filii igitur patrem castigatui indulgere necesse est magistrumque discipuli mores informare. 

3b Stephanus de Bourbone, Tractatus de diversis materiis predicabilibus, I, 6 (De timore futuri iudicii), 10 De accusatoribus et testibus
IIIIo, accusabit eum vicinia, quam corrupit exemplo suo et lesit facto suo. Eccli XLIc: Filii abominationis fiunt filii peccatorum et qui conversantur secus domos impiorum, qui mala opera vident; ibi de patre impio queruntur filii, quoniam propter illum dati sunt in obprobrium. Exemplum de filio patri amputante nasum. Hic notatur, ut audivi a magistro Nicholao de Flaviniaco, archiepiscopo Bisuntinensi, et a pluribus aliis, quod cum quidam pater, sectans tabernas, filium parvulum duceret ibi secum, factus grandis, ita assuetus ludis et tabernis, quod non poterat retrahi et furabatur primo patri, post vicinis, que ibi expenderet, nec pater suus primo corrigebat eum. Et cum factus esset magnus fur et iudicatus duceretur ad suspendium, rogavit pro Deo, ut adduceretur ei pater suus. Qui cum venisset et fleret, rogavit eum filius, ut oscularetur eum et remitteret ei iniurias. Quod cum faceret pater, ita momordit eum filius, ut amputaret ei nasum cum labio; et cum de hoc argueretur, ait, quod melius debuisset eum occidisse, si potuisset, quia non ipsi baiuli, sed ipse pater eum ad suspendium ducebat, qui eum non correxerat, sed potius exemplo suo corruperat. Et dicitur, quod dimissus ob hoc vitam suam correxit. 

3c Barthol omaeus de Solencia, dictus Claretus, Exemplarius, 93-96 (XXIV)

De sagwineo.

Dampna fleo rerum etc.

Qui parcit virge etc.

Sit tibi consultum mulieris spernere vultum.

Depingit multum, qui vult, ut des sibi multum.

Sex sunt, que prohibent bene discere quemque scolarem:

feria, pastus, opes, mala mens, ludusque taberna. 

Tu caveas, ut non caveas subeas mulierum:

Non adeas ad eas, ne per eas pereas. 

peccator

Saguineus clarus luxu cunctis fit amarus.



Luxuriam fugito simul et vitare memento



crimen avaricie, nam sunt contraria vite.



ruinam Deus

   Fur retinens casum patri secat in cruce nasum.


      ergo

Luxuriam fugito, quia plus nocet ipsa perito;

    
quia rebus

   privat sepe bonis hominem velud ora Cratonis. 

3d Quadragesimale Admontense, f. 202v.


Tres sunt tunc persone, que steterunt tunc sub cruce, quelibet in suo loco. Prima fuit Maria mater.. 

Secunda persona sub cruce fuit Iohannes. Ille stetit et aspexit, ut vera scriberet. Ille significat iuvenes homines, qui a iuventute debent se ligare cruci, id est discipline, ut bene facerent. Dicit Holgoth: Est unus lapis, qui dicitur amatistus, qui leviter dat se sculpere, id est rytij. Sic iuvenes, qui a iuventute incipiunt, dant se leviter corrigere, et tales representat sanctus Iohannes. Videmus, si virgula curwe crescit, tunc aligatur stipiti, ut directe crescat. Sic iuvenes senibus sapientibus debent coniungi. 


Quid ergo vos, matres, dicitis videntes vestros filios luxuriari et enormiter vivere vel agere deperdentes divicias et vos nichil ad hec dicitis nec curatis? Primo velletis et non potestis corrigere, sicut legitur de uno filio in Boecio De disciplina scolarium, qui patri momordit nasum, dum ad suspendium duceretur. Precaveat Deus hoc in vestris pueris! Ergo ligate pueros vestros cruci.

4a Phaedrus, Fabulae, App. 1 (Hervieux II, 64)

Simius et vulpes (Avarum etiam quod sibi superest, non libenter dare)

Vulpem rogabat partem caudae simius,

contegere honeste posset ut nudas nates.

Cui sic maligna: Longior fiat licet,

tamen illam citius per lutum et spinas traham,

quam tibi impartiar parvam quamvis partem.

4b Quadragesimale Admontense, f. 66v.
 
Semel rex animalium diligenter, id est pilnie, precepit sub precepto et pod milosti feris, id est zwierzij, ut omnes convenirent sibi ad confitendum. Et quis fuit ausus transgredi mandatum suum? Et dum omnia animalia moverent se, id est hybali sebu, transeuntes ad confessionem et confitentes leoni, inter cetera animalia venit vulpes et odbywssi swe zpowiedi, dum reddiret domum, obviavit sibi symea dicens: Compatrix, unde venis? Respondit: A confessione, iam enim ego sum confessa. Interrogavit eam symea dicens: Quomodo tibi successit? Respondit: Tu bene rescies. Tandem symea rogavit vulpem dicens: Rogo te, concede michi caudam tuam, verecundor, id est stydym sie, quia cauda careo; et eciam si fuero flagellata, ut me eadem protegerem, et eciam verecundiam, id est hanbu, tegerem. Respondit vulpes: O compatrix, nec cauda mea fuit michi proficua. 


Sic nunc multi faciunt: venientes ad confessionem, accomodant, id est nagymagi sobie, caudas, id est occasiones, inculpantes dyabolum vel hominem, et rarus est, qui diceret verum in confessione: Ego sum reus. Et ergo consulo vobis, ambuletis ad confessionem sine caudis, id est sine occasionibus, inculpantes vosmet ipsos.

5a Avianus, Fabulae 9 (Hervieux III, 269)


De duobus amicis et ursa

Montibus ignotis curvisque in vallibus artum

   cum socio quidam suscipiebat iter,

securus quodcumque malum fortuna tulisset,

   robore collato nosset uterque pati.

Dumque per incertum vario sermone feruntur,

   in mediam preceps convenit ursa viam.

Horum alter facili comprendens robora cursu,

   in viridi trepidum fronde pependit onus.

Ille trahens nullo iacuit vestigia gressu,

   exanimem fingens sponte relisus humi.

Continuo predam cupiens fera seva cucurrit

   et miserum curvis unguibus ante levat.

Verum ubi concreto riguerunt membra timore,

   nam solitus mentis liquerat ossa calor.

Tunc olidum credens, quamvis ieiuna, cadaver

   deserit et lustris conditur ursa suis.

Sed cum securi paulatim in verba redissent,

   liberior iusto qui fuit ante fugax:

Dic, sodes, quidnam trepido tibi rettulit ursa, 

   nam secreta diu multaque verba dedit.

Magna quidem monuit, tamen hoc quoque maxime,

   que merito semper sint facienda mihi:

Ne facile alterius repetas consortia, dixit,

   rursus ab insana ne capiare fera. 

5b  Bartholomaeus de Solencia, dictus Claretus, Exemplarius, 429-432 (CVIII)

De ursa

Cum socio socius sumens in limite fedus,

   mox ursam cernens ab eo fit in ardua currens.

Antea congnosce socium, quam federa posce;

   per loca non cursa, ne te rapiat necis ursa. 
5c Quadragesimale Admontense, f. 134r-v.


Opinor, id est mnym, quod hodie placentas cum papavere comedetis et quia, o, libenter soli comeditis et aliis non datis, dicam vobis de illo fabulam. 


Semel iverunt duo socii per viam. Tunc unus ad alium dixit: Scis, quia in via fit mnoho przihod, ergo promitte michi et ego tibi, ut simus nobis fideles, ut tu me defendas et stes pro me, si aliquid contingeret, et ego similiter faciam. Et sic compromiserunt sibi et sic transeuntes venerunt ad silvam. Et in silva libenter fiunt strachowe et sic transeuntes viderunt, modo ursus frangit ligna et intendit super eos. Et sic ambo videntes inceperunt currere. Tunc unus non valens ita cito currere clamavit post alterum: Socie, serva fidem! Et ille non advertens promissum semper ascendit in arborem considerans, quid ursus isti faciet. Tunc iste videns, quod evadere urso non potest, posuit se in terram cum magno timore, et sic ursus veniens volvit istum huc et illuc et quia iste pre timore smradil ge sobie ursus senciens fetorem dixit: Nolo comedere cadaver, recessit ab eo. Et iste senciens, quia ursus recessit, surrexit. Et tunc ille descendens de arbore ocurrit sibi dicens: Benevenias millesies, bone socie, dic michi, quid ursus tibi ad aurem sseptal. Tunc iste noluit sibi dicere diu. Tandem dixit: Ex quo non vis carere et semper vis scire, istud michi murmuravit ad aurem dicens: Quisquis solus placentam comedet, illum vult distrahere et iste habuit placentam. Tunc statim exponens dixit: O, ego iam nolo solus comedere, et sic divisit cum isto. 


Et ergo quare vos soli comeditis, modo hodie Cristus divisit cum turbis? Sic vos illis dividatis, qui non habent, ex quo sibi piscare etc.

6a Phaedrus, Fabulae, II, 12 (Hervieux II,11)


Cervus ad fontem

Laudatis utiliora que contempseris,

sepe inveniri hec asserit narratio.

Ad fontem cervus cum bibisset, restitit

et in liquore vidit effigiem suam.

Ibi dum ramosa mirans laudat cornua

crurumque nimiam tenuitatem vituperat,

venantum subito vocibus conterritus

per campum fugere coepit et cursu levi

canes elusit. Silva tum excepit ferum,

in qua retentis impeditus cornibus

lacerari coepit morsibus sevis canum.

Tunc moriens vocem hanc edidisse dicitur:

O me infelicem! Qui nunc demum intellego,

ut illa mihi quantum profuerint, que despexeram,

et que laudaram, quantum luctus habuerint. 

6b Bartholomaeus de Solencia, dictus Claretus, Exemplarius, 493-496(CXXIV)

De cervo

Cervus se laudat in cornibus, in pede dampnat;

   a canibus pulsus fuit hinc per cornua captus.

Non dampna studium, nec collaudato nocivum,

   corpus adornato nec in hoc animam maculato. 

6c Quadragesimale Admontense, f. 159v-160r.


Dicam vobis fabulam super illos, qui adhuc non sunt confessi. 


Semel ivit, id est chodil, cerwus, sed adhuc cornua sua in se nusquam viderat nec conspexerat. Et exiens de silva nemage pecze, by geho czo mielo potkati, spaciabatur et tandem venit ad unum fontem et ibi in fonte conspexit, id est spatrzil, cornua sua et multum in eis delectabatur dicens: Laus michi, quod habeo talia cornua, est michi hoc libenter, id est libo mi to. Post inclinans se conspicit pedes churawe et videns, modo sunt tenues et macri, dixit intra se: Hoc michi non placet, si haberem modico grossiores, hoc michi bene conveniret ad mea cornua. Et sic illud, quod fuit sibi pomoczno in cursu, vituperavit, et illud, quod sibi nocuit, scilicet cornua, hoc laudavit. Et sic demissis auribus audivit canes latrantes, sed adhuc non vidit eos. Tandem venatores videntes cerwum dimittunt canes super eum et iste cerwus nesciens, quomodo evaderet, odda sie k lesu, et sic evasit eis ad silvam. Tandem requiescens conspiciens pedes regraciabatur eis, quod iuverunt eum evadere, et dixit ad cornua: O, quod vos habeo, iam libenter vobis privarer. Tandem canes veniunt et iste cerwus volens evadere zawadi sie rohy o drzewie, et sic ibi manebit et canes venientes iugulaverunt eum. 


Hoc super vos, qui male estis confessi vel adhuc habetis cornua, in quibus delectamini. Expecta tamen, veniet husstie in silva, id est mors, tunc male tibi fiet cum eis. Habes nunc adulteram vel concubinam aut es mendax et sic de aliis. In hoc gloriaris et non vis deponere. Forte male tibi ista solvent. Et ergo nunc deponite cornua et confiteamini.

7a Phaedrus, Fabulae, IV,1 (Hervieux II, 40)

Asinus et Galli

Qui natus est infelix, non vitam modo

tristem decurrit, verum post obitum quoque

persequitur illum dura fati miseria.

Galli Cybebes circum in questus ducere

asinum solebant baiulantem sarcinas.

Is cum labore et plagis esset mortuus,

detracta pelle sibi fecerunt timpana.

Rogati mox a quodam, delicio suo

quidnam fecissent, hoc locuti sunt modo:

Putabat se post mortem securum fore.

Ecce, aliae plagae congeruntur mortui.

7b  Bartholomaeus de Solencia, dictus Claretus, Exemplarius, 489-492 (CXXIII)

De catulo.

Dum catulus servit, asinus sibi mente protervit,

   se similando cani: fuit ordine lesus inani.

Non cupias facere, quod non potes arte replere:

   displicet hoc stolidus fore, quo placidus putat intus.

Bartholomaeus de Solencia, dictus Claretus, Exemplarius, 541-544 (CXXXVI)

De asino.
Sepe forum sectans asinus requiescere captans,

   non gradiens periit, dans timpana raro quievit.

Sectans doctores ceptos conpleto labores;

   qui iuvenis discet, hic in senio requiescet.

7c Quadragesimale Admontense, f. 181r-v.


Et ergo non permitte, ut corpus regat te, sed tu corpus. Et sic Cristus in talibus equitabit in celum, quia asinus est fortis in parte posteriori, sed non in anteriori. Sic multi incipiunt bene facere, sed non perseverant, ergo etc.


Fabula: Fuit una domina dives habens omnem necessitatem, id est potrzebu, in sua domo, illa habuit unum caniculum, quem multum dilexit et fuit cara super eum. Multociens fecit eum balneari, pulvinar sibi sternere, nutrivit eum in synu et sic bonum valete fecit sibi. Et ille caniculus non servivit domine in alio, nisi in illo, quia saltavit, id est skakal, et aplausit domine, dum venit de missa aut aliunde. 


Eadem eciam domina in sua curia habuit asinum. (Pro eo dico, quia hodie habemus de asino.) Ille videns istius canis bonum valete dixit intra se: O, quam ego sum infelix! Michi est omnia laborare et portare aquam, siliquas, saccos et quid imponitur super me et non habeo tale valete nec unum pulvinar michi sternitur, sed iaceo in fimo. Ego credo, ex quo illi cani proficit suum servicium, faciam idem. Et sic semel, dum reddibat domina de missa domum, asinus rugiens cucurrit contra dominam et amplectitur eam. Vocavit servos, qui veniunt et percuciunt asinum baculis usque ad mortem dicentes: Ne temuz kussie iako s oczassem. Et asinus satis percussus dixit: O, melius est michi mori quam sic laborare et percuti. Ad hec saltem requiescam. Et dum asinus mortuus fuisset, exscoriaverunt asinum et cutem eius natahli na buben et sic super eam tympanisabant. Tunc iste asinus dixit: O, ego opinabar, quod post mortem pace fruerer, modo adhuc me infestant, id est muczie, post mortem. 


Sic spiritualiter: Quid est canis, nisi adulator? Illis dant, illos honorant omnes, communiter faciunt eis bonam vitam. Et quid asinus, nisi predicator? Quia sicut hodie asinus Cristum portavit, sic predicatores nomen Cristi per totum mundum. Modo dum asinus sic nutriretur in oculto, id est sukromie, quod nullum videret, esset ita ferox animal, quod de omni re attemptaret, id est pokusil by sie, excepto illo, qui eum nutrit. Sic predicatores non formidaverunt, coram omnibus nomen Cristi predicaverunt fortiter et passi sunt multa et in morte et post mortem habuerunt detracciones. 

8a Valerius Maximus, Facta et dicta memorabilia, IV,1, ext. 7


Huius viri (sc.Pittaci) mentio subicit, ut de septem sapientium moderatione referam. A piscatoribus in Milesia regione everriculum trahentibus quidam iactum emerat. Extracta deinde magni ponderis aurea Deplhica mensa, orta controversia est: illis piscium se capturam vendidisse adfirmantibus, hoc fortunam ductus emisse dicente. Qua contentione propter novitatem rei et magnitudinem pecuniae ad universum civitatis eius populum delata, placuit Apollinem Delphicum consuli cuinam adiudicari mensa deberet. Deus respondit illi esse dandam, qui sapientia ceteros praestaret, his verbis: τίς σοφία πρωτος πάντων; τούτω τρίποδ´αυδω.

Tum Milesii consensu Thaleti mensam dederunt. Ille cessit eam Bianti, Bias Pittaco, is protinus alii, deinceps per omnium septem sapientium orbem ad ultimum ad Solonem pervenit, qui et titulum amplissimae prudentiae et praemium ad ipsum Apollinem transtulit. 

8b Quadragesimale Admontense, f. 195v-196r.


Ante diem festum pasche. Audistis isto tempore quolibet die, ubi fuit quasi stacio quolibet die. Adhuc habemus tres staciones, sed sabbato nullibi fit. Ergo nota adhuc de stacione huius diei. 


De illo scribit Valerius dicens: Fuit una provincia nomine Millesia, in qua uni transeuntes circa littus maris et videntes, modo piscatores piscantur in eodem mari, emerant circa eos primam piscacionem, id est zawleczenie, et isti vendiderunt eis. Et sic isti piscatores piscantes, id est zawlekssie, extraxerunt auream mensam, in qua in marginibus fuit scriptus cursus solis et stellarum. Tunc isti piscatores noluerunt eis mensam dare dicentes: Nos nisi pisces vendidimus. Et isti econverso dixerunt: Nos totum emimus, quidquid piscaremini. Et sic contenderunt inter se diu et dederunt istud iudicium super deos. Et tunc Appolo edixit iudicium: Habetis septem sapientes viros hic in provincia et quis est sapiencior inter illos septem, detis isti mensam istam. Et sic isti dederunt uni ex eis et iste videns mensam curialem dixit: Non sum ego dignus de ista mensa. Et sic porrexit alteri, qui vocabatur Bias, et iste quasi ex humilitate eciam dixit: Non sum dignus ista mensa. Et porrexit, id est poddal, tercio, et sic usque ad septimum. Et sic habetis, quod mensa ista nulli spectabat, quilibet pertimescebat eam recipere. 


Spiritualiter: Hodie Cristus stolil gest, hodie hodowal. Hoc imposuit finem Veteri legi et instituit Nowam legem. Ergo ista mensa nulli insipienti debet dari et corpus Cristi.

Jiří Beneš, Děkovné provolání Nejjasnějšímu králi Švédů Karlu Gustavovi z pera J. A. Komenského
Serenissimo Svecorum regi

CAROLO GUSTAVO,

post novum feliciter confectum bellum

junctumque novo foedere totum Septentrionem,

VOTIVA ACCLAMATIO


Ergone post tot caliginosas noctes, quibus Tui clarissimè antè micantes, ó Aquilonaris Phosphore, obtenebrari videbantur splendores, jubar Tuum denuò se profert? Ergone post tot infortunia, quibus Te mactatum volebant conjurati hostes Tui, ó Hyperboree Hercules, robur Tibi et victoria et triumphi redeunt? Ergone fulminibus Tuis, ó Septentrionalis procella, primò iterum disjicienda fatis servabatur Dania, impotens illa virtutis Tuae ab antiquo aemulatrix, quotiesque praevalere datum fuit, saeva Tui dominatrix? …

Idem ille Deus virtutum, qui olim Mosi et populo suo ad effugiendum hostes suos diffissâ ventorum vi abyssô per mare aperuerat viam, idem Ille nunc Tibi et populi Tui reliquiis ad fugandum hostes Tuos constrictâ frigorum vi abyssô paravit viam, ut factô tanquam per firmissimè stratos pontes transitu insperatas reportares victorias. Adesto Claudiane! novoque Theodosio, novô victoriae genere triumphanti, accine: 

O nimium dilecte Deo, cui militat aether!

Et conjurati veniunt ad classica venti.


A Jehova factum est, et est mirabile in oculis nostris. Tu autem, dilecte Deo Theodosi, videm, ut gratum canas cum Mose epinicion:  …

Sed neque hoc in auras mittendum (si nobis ad videndum et cor ad intelligendum non desunt), quòd primum Te ultimum superasse fretum in que intima regni adversantis Tibi viscera penetrasse et sic fine Tuo Te potiri datum fuit, mox à tergo Tuo pontes tui redeunte coeli tepore dissiolvi coeperunt, ut quorsum fuissent constructi, ipsa eorum mox post assequuntum finem facta destructio ostenderet.

O nimium dilecte Deo, cui militat aether!


Observarunt et hoc nonnuli interque concurrentia miracula numeratum est, quòd per quod medium Deus hostes Tuas invadendi viam aperuit Tibi, per idem illud manus Tuas evadendi viam praeclusit illis terrâ marique. Mare etenim utrumque dextrorsum et sinistrorsum (Norvegicum et Balthicum) iisdem frigoribus, quibus pontes Tui erant constructi, constrictum fuit navesque glaciebus impactae nullum dabant effugium. Terrâ verò perfugium non patebat nisi aut porrò, in ipsas terras Tuas, aut retrò, in ipsa castra Tua et in sinum gratiae Tuae. Quod posterius elegerunt amplecti, qui Te odiô habuerant gratis: Tu verò gratiae sinu expanso recepisti eos et Tibi reconciliasti, quos ut praedam cassibus Tuis illapsam perdere poteras, aut saltem exuere bonis, si legibus mundi agere voluisses. Quis enim victorum vulgò non facit, quod Philocles, Atheniensis praetor, captivus ad Lysandrum victorem adductus, dixit: Ea victor age, quae passurus eras victus! Tu tamen Christi legem sequi maluisti et Te victis exhibere talem, quales dubio procul illos experiri voluisses victus; memores nimirum humanae sortis, clementes et benignos   …


Tu, interim victoriose rex, si Tibi unquam posthac belligerandi venient occasiones, hujus ipsius belli ita suscepti itaque gesti memor esto. Nempe ut nullum unquam posthac suscipias, cujus non aequè justas ad conscientiae Tuae et omnium hominum Deique ipsius tribul reddere possis causas. Quod erit, si nonnisi defendendi Tui et populi Tibi commissi aut populorum Tibi se committentium causâ arma induas. Tùm enim demum viriliter agere Deumque justitiae vindicem auxilio sperare poteris Nempe


Frangit et attollit vires in milite causa:


Quae nisi justa subest, excutit arma pudor.


Nec unquam justissima etiam aliter incipe bella, quàm pacis desideriô pacisque seria oblatione, quemadmodum Regis regum mandatum habet (Deuter. 20. v. 11.12). Quod ó quàm pulchrè hîc sequutus es! cùm ultione violati foederis Deo relictâ, facto per errorem Tibi hosti nihil nisi amicitiam offerres, bellum adversùs illum non aliô, quàm ut in pacem desineret, aggressus animô. Admiranda multis visa fuit aurea illa vox, cùm Tibi (Gottorpii tùm constituo) Baltam ponte stratam transitum jam praebere nuntiaretur, ore Tuo elepsa: Salva res est, inquiebas, ibo et cum meo Friderico transigam, ut me hostibus hostem, non amicis esse pateat. Quod non excidisse casu regio ori Tuo, sed fixum jam antè fuisse cordi Tuo, opere ostendisti ipsô; quum perruptâ, quam Tibi ut hosti opposuerant phalange, captisque primariis ducibus, mox eos libertate donatos ad regem suum redire amicique in se affectûs Tui testes pacisque nuntios esse voluisti. Sed et mox ipsam pacem (eousque licet progressus, ut ex toto victor subactô potiri potuisses regno) dare perrexisti, non aliud nisi quae securitati pacis servire possunt (quandoquidem aliâs victis nonnisi lubrica haberi solet et potest fides) pactus; eôque ipso laudabile antiquorum Romanorum exemplum (de quibus Sallustius: Neque victis quidquam praeter injuriae (novae) licentiam eripiebant) praeclarè imitatus.


Non possum non hîc pulcherrima, quae Pacatus in Panegyrico ad Theodosium habet, allegare verba: Clementia Tua, imperator, quô caelo, quô pigmentô, quô aere aurove ducetur? quo Tu ipsius victoriae victor omnem cum armis iram deposuisti, ut ceciderit nemo post bellum etc. Nullius bona publicata, nullius mulctata libertas, nullius praeterita dignitas, nullius imminuta; nemo affectûs nota, nemo convitô aut denique castigatione perstrictus, culpam capitis aurium saltem molestiâ luit; cuncti domibus suis, cuncti denique (quod est dulcius) innocentiae restituti sunt. Vide, imperator, quid hâc clementiâ consequutus sis: fecisti, ut nemo sibi victus Te victore videretur. Benedictus Deus, qui Tibi, CAROLE GUSTAVE (redivivo Theodosio), eam heroicarum verè virtutum indidit temperaturam, ut magnanimitas Tua nec adversis frangi (toties Te jam constantiae speculum vidit orbis), nec prosperis efferari valeat. Quicquid se opponit Tibi, scis edomare; quicquid submittit, honorare. Quàm sublime est et verè philosophicum (imò ex ipsa coelesti philosophia demanans) Senecae illud consilium: Ab aliis offensa, à Te reconciliatio incipiat.  …

Ostende constanterTe alios vincentem vincere posse Teipsum, Alexandri Magni exemplo: cui majorem animi post victoriam moeratio, quàm? victora ipsa, gloriam et famam reconciliavit, inquit Plutarchus. Tua igitur jam in famam quoque est moderatio, qui sic voluistivideri victor, ut Ovidianum illud cantillare queant victi:


Magnaque dat nobis tantus solatia victor.

Nec minus tamen miranda et laudibus extollenda alterius regis fuerit heroica ad pacem potiùs amplectendum, quàm hostilitatem continuandum promptitudo; qui et ipse sumptâ pulchrè fiduciâ, inter se et Te priùs in occulto rem transigi, quàm in publico percelebrari voluit. Mirabile, et angelis ipsis credo spectatu jucundum, inter duos regem concertamen fuit: quam gladiis armati inspectanteque orbe congressi, alter tamen gladium in vaginam recondenc olivam offerret, alter similiter gladium retrahens laurum porrigeret. Ambo sic, ó magni reges, Deum ipsum (credite) honorastis: alter, quò Deus et bonae causae fiducia ipsaque necessitas vocabat, eundo; alter Deo causaeque justae et necessitati cedendo. Exsultate, triumphate, Deum laudate, tali hujus belli exitu uterque reverâ victor! Vicistis enim sic revera eos, qui Vos, alterum per alterum, vincere, frangere, atterere, perdere quaesiverunt. felices Vos, qui astutas Sinonum technas odorari tandemque (interitui jamjam vicini) laqueos evadere potuistis.


Vos autem monstra, saevum passura vindicem proque uno hercule jam habituri duos, sed et plures mox, trepidate! Talem exitum invenerunt et invenient machiavellisticae artes vestrae, quibus concitandis adversus invicem regnis et populis turbandisque ubique rebus (ut in turbido piscari possetis,) ah quàm ingeniosè fuistis docti. At jam Aeterni illius contra vos evigilavit sapientia, cui capere astutos in astutia sua et dissipare malignorum consilia, ut manus eorum perficere nequeant quod coeperant, volupe est. …

 Longè fugiat necesse est, suos qui fugit, dixit nonnemo olim; Vos autem effugere Vos invicem non potestis, iisdem terrarum et marium limitibus inclusi; concordes ergò vivite, ut fugâ opus sit nullâ. Cùm victor arma posuit, etiam victum decet deponere, inquit Seneca. Cicero autem: Si magni animi est non esse supplicem victori, vide ne superbi sit aspernari ejusdem liberalitatem. Pacem et concordiam victis utilia, victoribus tantùm pulchra esse, dicit apud Tacitum Sabinus. Maneat ergò Vobis illud Prudentii fixum: 




... 

Pax summa laborum.


Pax belli exacti pretium est pretiumque pericli. …

Ad Te redeo, CAROLO GUSTAVE, quem fama undique circumvolans inter astra fert; Tu tamen laurum Tuam ad Christum referre memento! Ille sit triumphator, Tu triumphorum ejus administer. Et habebis plus gloriae, quàm si Tibi arroges totam, quae Regi regum debetur tota. Forte pectus theatro intulisti, animumque imperterritum; hoc retine! Tibi nova pericula novos dant animos novaque praelia nova arma; sic perge! Quid jam non audeas toties victor? diceret Belisarius. Ego tamen tantam Tui fiduciam instillare Tibi non audeo, ejusdem potiùs Belisarii exemplum intueri jubeo: quem extuleratvirtus, depresserat invidia. Nec enim certè Tua virtus, in tantum assurgens fastigium, invidiâ (quam virtutis comitem rectè dixerunt) carere potest. Hoc tamen Te non moveat, rex magne, quòd non desint boni etiam, partim etiam amici, qui victorias Tuas limis intuentur. Proprium enim bonis miserorum misereri; promtum autem victum accepisse, victorem attulisse infuriam videri. Ut taceam quemque sibi et suis (quibus ob quascunque rationes favet) melius malle quàm alteri, sapientesque ipsos etiam interdum consilia Dei non assequi. Ut fuit, cùm.


Victrix causa Deo placuit, sed victa Catoni.

Quia tamen consilium Dei sapientius est coelorumque virtus invicta, necesse est eò veniri tandem, ut tandem etiam bono cuique Catoni placeat, quod placet Deo.


Tu tantùm, gloriose rex (quem adhuc toties victorem esse voluit Deus, quoties ad decretoria fuit ventum arma, nec enim praeliô superatus es unquam), hoc unum operam dabis, ut quem Tibi divinitùs impressum videmus, characterem retineas à Teque ipso non recedas. Nempe ut arma Tibi justitiae instrumentum sint, non furoris. Victoriisque, si quas unquam Tibi rerum Arbiter dabit, moderatè utaris, non ad pompam et fastum, sed ad laudem Dei pacis procurandamque populis, injustâ vi oppressis, pacem. Herculeos Tibi elegisti labores, aut certè fata imposuerunt Tibi; hos exantles necesse est. Herculei autem labores illi sunt, qui fatigationibus immensis commoditates adferunt aliis, authori suo praeter aliquantulum famae plurimumque invidiae nihil. Habes ergò, quod agas, etiam pompae et fastûs cum aliis inanitatibus oblitus. Ad res Te agendum fata genuerunt, non ad nugas, quibus se vani occupant. Res igitur age! Herculemque imitatus monstris perdomandis et populis ab illorum noxa liberandis operam da; quod et facis. Felicem enim Te bellatorem agnoscere jam incipiunt multi; non tam quod unicâ expeditione urbes, insulas, continentes, regna integra vincere scis, quàm quod belli et victoriarum praemia, pacem et quietem, populis distribuere studes. Bellaque geris non ut geras aliaque ex aliis seras, sed ut in pacem convertas. Felices futuros Polonos, si id agnovissent Teque incruentum victorem salutatumque semel Dominum, non iterum tot in te concitatis hostibus irritassent. Quid inde operae pretii laturi, suo tempore videbitur. Te enim nec provocare bella, nec timere satis jam videt mundus; experienturque, qui Te novum Herculem, Tua cum monstrorum domitrice clava, irritare adhuc tentabunt. Te tamen magnanimitati ubique moderationem et rigori clementiam jungere gloriosum erit, ut Te sic ad mensuram aliorum heroum pulchrè componas. Trajanus, etsi militaris gloriae cupidus erat, victoriâ tamen, contentus, hostes depressisse sociosque sublevasse satis habebat, inquit Historicus. Imitare constanter leonem Tuum, quem Tibi tùm avita inclytae domûs Tuae, tùm regni Tui ob oculos sistunt insignia. Quid autem ille?


Corpora magnanimo satis est aprostrâsse leoni,


    Pugna suum finem, quum jacet hostis, habet.


Multò ergò magis, si non hostis, sed amicus, quem surgere velis, jaceat. laudabiliter itaque sic uni iterum bello, eique omnibus bonis formidabili, imposuisti finem, bellator fortis, pacis illi coronâ impositâ. Utinam pari felicitate aliis, quae. Te aliosque fatigant, imponas! Utinam mundus, bellorum aliquando pertaesus. Te bellorum cunctorum constituat moderatorem! Scires Tu profectò reddere pacem orbi bellisque imponere finem; cui bella non protrahere in annos, sed citò abrumpere datum. Novô id probasti exemplô recentis vix inchoati, et jam ecce sopiti belli! Certè quod de Romanis, Macedoniam ingressis, olim Florus dixit: Introiisse, victoria fuit; hoc idem de Tua hac victoria, qui eam describet, dicere poterit. Quàm hic ozkchrum! Pericles cum Samios nonô mense subegisset, Agamemnoni se praeferebat, qui Trojam decimô demùm annô cepisset, ut Plutarchus memorat. Quid ergò Tu, cui Poloniam antehac unô trimestri, nunc Daniam unô mense seriô aggressu Tuae potestatis fecisse datum? Cave efferaris! non Tuae sunt victoriae, sed Dei. Victoria olim dea vocabatur, inquit Augustinus, quam Jupiter mitteret, quibus vellet. Quod verè dicitur non de Jove illo, quem deorum regem pro sua opinione confingunt, sed de vero seculorum Rege; qui mittit non Victoriam, quae nulla substantia est, sed angelum suum, ut faciat vincere, quem voluerit (IV De civ. Dei, c. 17). Certum itaque habe Tibi quoque à seculorum Rege angelos mitti, quorum occultâ virtute victoriae procurantur Tuae. Non equidem malè Christianus poëta Prudentius monuit:

Non aris, non farre molae victoria felix

Exorata venit: labor improbus, aspera virtus,

Vis animi, excellens ardor, violentia, cura

Hanc tribuunt, durum tractandis robur in armis

etc.

Vincendi quaeris dominam? Sua dextera cuique est,

Et Deus omnipotens.

Martin Steiner, Jan Amos Komenský a literární odkaz antiky
Caput XVII

Methodi lingvarum novissimae ad authorum Latinorum lectionem accommodatio

……….

6. De authoribus patet primò pluribus esse opus, cùm nemo unus vel Latinitatem contineat omnem, vel res omnes. Varia igitur apud varios esse quaerenda. Et proinde non immeritò illam quorundam haeresin de Latinitate è solo Cicerone haurienda explosam esse, cùm Ciceronem de rebus omnibus non scripsisse et Latinitatem totam non continere certum sit. Sed nec quae scripsit habemus omnia. Nec tandem, quae habere videmur Ciceroniana, an Ciceronis sint omnia, constat, cùm multa in dubium vocent critici. Multò minus tolerandi videntur, qui Plautum sic extollunt, ut Ciceronis quàm Plauti scripta faciliore cum Latinitatis jactura aboleri posse existiment. Nec tandem illi, qui unum Plautum cum uno Cicerone stili perfectores esse dictitant sufficereque credunt.
7. Nec tamen usque adeò deflectere in contrarium necesse est, ut perfectum evadere Latinum possibile non sit (quod nonnemo scribere ausus est), nisi qui omne Latinorum authorum genus perreptârit. Non tam otioso cuivis esse licet: nec ut cuiquam temporis tam prodigum esse libeat, svadendum. Alia scilicet agenda sunt illis, qui cur hîc sint, memores vivere volunt, praesertim cùm Latinae lingvae authores gentiles fuerint, turba veri Dei pietatisque verae expers, cum quibus diu et nimis familiariter conversari vix tutum. Nam è Terentio, Plauto, Ovidio, aliis spurcitiem, è Cicerone ambitionem, philautiam, fastum, ex aliis vanitates alias haurire perquàm proclive. Fierique propemodum solet, quod Hemmingius monuit, ut qui vitam omnem in ethnicis scriptoribus consumunt, ad extremum ethnici evadant.
….
9. Jam ergò de authorum delectu si quaeritur, fines et gradus diversi attendendi sunt. Nam si propter vocabula sive particularem rerum nomenclaturam authores quaerimus, commendatur in naturalibus et artificialibus Plinius; in architectonicis Vitruvius; in militaribus Vegetius et Caesar; in medicina Celsus: in re oeconomica Varro et Columella etc. etc. Si propter phrases et loquendi formulas quotidianas, Plautus et Terentius optimi erunt. (Hinc Terentium ipse Cicero in deliciis habuisse, Erasmus autem ejus tredecim exemplaria contrivisse scribitur.) Si propter periodicum artificium, Cicero excellit. Si propter orationis genus, humile est in epistolographis, mediocre in historicis, sublime in oratoribus et poëtis. Ad stili Asiatici exemplar optimus est Cicero, Laconici Seneca.
……
11. Textus sive exemplar, ad quod se hîc imitatio componat, erunt ipsi authores: non multi illi, sed exquisiti, cùm stultissimum sit (Plinii testimoniô) ad imitandum sumere non optima; Senecae autem multorum authorum lectio vagum quid et instabile habeat. Ergò stili perfecti Asiatici magister constituendus unus Cicero, Laconici unus Seneca; in poësi autem stili heroici exemplar unus Vergilius, elegiaci unus Ovidius, lyrici unus Horatius etc. Ad hos quisquis familiariter ingenium adsvefecerit, lingvae potens et de reliquis omnibus judicare idoneus evadet.

......

26. Cavendum tandem, ne illam Ciceronis vel Senecae aut Taciti aut cujuscunque imitationem ita nobis dulcescere sinamus, ut etiam rebus, de quibus sic loquamur, destituti (Republica Romana) loqui tamen pergamus. Aut etiam meliorum studiorum obliti, quemadmodum cicadae aestatem cantillatione, ita nos aetatem Latinis literulis conteramus. Non absque causa sapiens ille Bucholcerus scripsit: Italis Ciceronianis sum iniquior, quia tantùm loquuntur verba, non res. Et rhetorica ipsorum plerumque est κολακευτική. Est glossa sine textu, nux sine nucleo, nubes sine pluvia: plumaeque sunt meliores quŕm avis ipsa. Est igitur modus in rebus: semperque cura potior rerum quàm verborum.
Josef Förster,  Karel Grobendoncq (antické motivy a paralely v politické filosofii českého baroka)
Carolus de Grobendoncq SJ, De ortu et progressu spiritus politici

Illustrissimo Domino, Domino Wenceslao Michnae, S. R. I. Comiti de Waczinowa, domino in Konopischt, Tloscow, Brzeschan et Postelberg, S. C. Raeque Mtis Consiliario, Iudicii Supremi Provincialis Assessori et Veteris Urbis Pragensis Regio Capitaneo.

Hercules non sum, quia nec Iovis, nec Alcmenae, id est fortitudinis et probitatis filius nec a Pallade, Sapientiae Dea, quae Herculi semper succurrebat, satis instructus; prosilio tamen in arenam, depugnaturus cum monstro non minus formidoloso, quam fuerint illa omnia, quae livor Junonis in Herculem, ejus opprimendi causa immisit, quando ipse prostratis monstris illis Junonis odia in laudes suas convertit. Quippe res mihi est cum monstro instar multorum horrendo ac feroce; Pseudopoliticismum dico seu spiritum politicum; in quem unum videntur confluxisse omnia venena et pestes, omnes reluctandi vires, omnes denique nocendi artes, quas per universa Junonis monstra sparsas et ab invicem distractas, Hercules diversis temporibus debellavit. Junoniae technae perdendo Herculi adornatae initium sumpserunt per serpentes, quos Juno in Herculem, adhuc in cunis vagientem, immisit: politicus spiritus machinationes suas in ruinam generis humani adornandas inchoavit, usus opera serpentis, cujus venenatum hálitum primis nostris parentibus, in ipsis mundi incunabulis, conatus est afflare. Exinde quidquid Herculi objectum fuit et ab ipso debellatum, partim fuit aliquod monstrum serpentino veneno turgidum vel multiplici formarum membrorumve varietate confusum; partim aliquod humani generis portentum, insidiis fraudibusque instructum et bono publico exitiale. Quibus omnibus unicum spiritum politicum designari, multiplicesque illius pestes exprimi, videtur esse manifestum. Antaeus tribus animabus formatus, Geryon tribus corporibus, ejus canis Orthrus capitibus duobus, ejusdem draco septem, Hydra totidem, (a, Novorates Erythaeus) velut alii volunt, (b Zenodotus Ephesius) novem, vel ut alii (c, Heraclides Ponticus) quinquaginta praedita. Draco, aureorum pomorum pervigil custos, capitibus omnino centum, in horribilem dissonumque modum sibilans. Cerberus tribus caninis capitibus latrans et mordens, aliis pluribus serpentinis aconiti venena expuens, draconisque cauda insidiatrices spíras convoluens, cujus fuere symbola? Nonne hominis pseudopolitici, bilinguis, imo multilinguis, qui sermone utitur valde dissono, confuso ac perplexo et palam in publico latrat valde diversa ab illis, quae clam in occulto síbilat, simulque bisulca cauda insidiatur? Quid Cacus boum vaferrimus abactor; quid Minois taurus Atticae vastator; quid Diomedis equi peregrinorum voratores, quando naribus efflabant ignem, quo adversariis nocerent, fumumque, quo sese involuerent et eorum, quos impetebant, conspectui subducerent, designabant? Nonne spiritum pseudopoliticum, similibus artibus ex abdito praeliantem? Quid alius fuit Nereus; quid Protheus; quid Achelous; quaslibet formas induere gnari et jam sub humana, jam sub serpentina, jam sub bovina specie in Herculem insilientes, quam pseudopoliticus; qui modo specie urbanae humanitatis, modo potentiae suae ostentatione, modo callidis insidiis alios impellit, doctus quamvis personam in tempore assumere et rursus a se abdicare? Quid aliud indicare voluerunt veteres poetae per cervam aereis pedibus aureisque cornibus duratam; per aves Stymphalides, rostris unguibusque ferreis armatas; (d Timagetas) per Centauros ex homine et equo compositos; per alia monstra ex diversis metallis aut variorum animalium mixturis coagmentata; quam quod voluit Nicolaus Machiavellus, pseudopoliticorum magister; qui Principem suum formans, vult eum esse monstrum quoddam, Chimerae aut Hircocervo non multum absimile, quod recte Vulpe-leontem dixeris, ex vulpe, inquam et leone conflatum(e, In Principe c. 19).


Quod ipsum indicant poeticarum fictionum interpretes, quando per monstra ab Hercule domita, ajunt, intelligi homines per pseudopolitica scelera bono publico perniciosos, ab ipso interemptos. Talis fuit Diomedes, hospites perfide captos equis suis laniandos obijciens; talis Sarpedon, Neptuni filius, homo non minus contumeliosus, quam ferus; talis Antaeus, terrae filius, admirandae proceritatis homo; tales Tinolus et Telegonus, sese variantis Prothei filii; qui hospites plerumque luctae insolentes, secum luctari coactos, luctando suffocabant: uti et Cycnus apud Peneum amnem solitus homines certare rudes, propositis praemiis blande allectos, singulari certamine delere. Talis Busiris Aegyptius, qui hospites ex insidiis captos, specie religionis ad Iovis aram jugulabat; talis Emanthion Arabs, Tithoni filius, omnes advenas spoliare et mactare solitus; tales Achemon et Passalus, Semnonidis filii, homines inhumni, qui furta, rapinas, caedes, praemia fortitudinis, hoc est, turpissima scelera honestissimis nominibus vocabant; talis Saurus trans Erymanthium fluvium et Lacinus ad extremam Italiae oram et Euripylus in Coo insula, latrones viatoribus infesti: tales denique gigantes, Deorum oppugnatores, hoc est supremi Numinis contemptores et semiathei, quos non solum crudeles tyrannos, potentesque debiliorum hominum oppressores sed et vafros ac a latendo sic dicto fuisse latrones, tradit Polygnotus. (f, In rebus Cyzicis) Has omnes humani generis pestes, homines fuisse Pseudopoliticos et Machiavelli discipulis similes, facile crederet, quicunque consideraverit scelera, ad quae ille suos asseclas invitat; deprehenderet enim illa sceleribus, quibus recensiti Herculis adversarii scatebant, quam simillima et prorsus parallela. Crudelitatem, nominis sui terrorem, amicitiarum contemptum, innocentes opprimendi speciosum praetextum, vitiorum non minorem quam virtutum aestimationem, majus famae magnae quam bonae desiderium, perjuria, circumventiones, fraudes, initi foederis dataeque fidei violationem, animum versatilem et omni Nereo, omni Protheo, omnique Acheloo promptiorem ad quascunque formas, quantumvis turpes et sceleratas, modo tempori et occasioni serviant, accommodatas, liberalitatis fugam, avaritiae vero et rapacitatis amorem, seditionum, civiliumque dissensionum excitationem pluraque his similia, quibus instructa fuere illa hominum, naturaeque monstra ab Hercule olim excisa. Ut lacertis prorsus Herculeis indigere videatur is, qui arenam ingredi audet, cum pseudopoliticis portentis digladiaturus. Praesumptuosus et omnium sibilo dignus sim ego, si talem me esse, me ipsum nimium palpans, arbitrarer. Ad hoc certandi genus ego nec a natura, nec ab arte instructus sum, ad quod Hercules ab utraque fuit longe instructissimus; ut proinde mirum videri non debeat, me in arenam hanc trepide descendere, in quam Hercules fidenter, cupideque irrumpere solebat. Hercules insigni fuit corporis magnitudine et proceritate, assurgens ad quatuor cubitorum et unius pedis longitudinem, habebatque tres dentium ordines igneumque splendorem ex oculis effundebat. Erat igitur homo ipsis monstris, ad quae domanda mittebatur, formidolosus et ipsemet non parum monstrosus. Ex arte autem egregie munitus fuit, ad superandos eos, quos diximus per monstrorum figmenta fuisse significatos: habuit enim magistros in qualibet facultate, qua imbutus fuit, longe praestantissimos; nam artem jaculandi didicit a Rhadamantho, Chirone et Thestiade vel ut Isacius tradidit a Teurato uti et ab Euryto, ut Theocritus et Apollodorus notarunt. Literas didicit a Lino; musicam ab Eumolpo; luctandi artem ab Harpalyco, Mercurii filio; industriam armato corpore digladiandi a Castore; peritiam currus agitandi ab Autolyco; equitandi dexteritatem ab Amphitryone; Astrologiae scientiam a sapientissimo viro Chirone. Reliquas artes scientiasque, virum fortem et ad magna peragenda formandum decentes, ab aliis singularum scientiarum Magistris; quod Theocritus elegantibus versibus Graecis celebravit. Ut mirum non sit Herculem ausum fuisse tot naturae portenta et per ea significatos homines bono publico perniciosos et uti ostendi pseudopoliticos animose aggredi; et potuisse feliciter superare. Et tamen talis tantusque vir adhuc auxilium petiit aut sibi oblatum admisit ab Jolao, praesertim quando periculosissimum cum Lernaea Hydra suscepit certamen. Quanto magis consultum, imo necessarium fuit, ut ego solicite circumspicerem et mihi compararem potentem aliquem patronum, sub cujus auspiciis securius digladiarer cum spiritu politico; qui, quo occultius, eo perniciosius nocere solet; uti et cum ejus discipulis; qui politici esse volunt, non tamen censeri; ideoque se calamo meo laesos esse solerter dissimulabunt; sese tamen ferociter contra me ulciscentur, cum Criticis, Zoilisque; qui livido dente rodere solent, quidquid ab alio fieri vident, quod suspicantur alicui posse placere. 


Quem vero Patronum mihi potius optare potuissem, quam Te, COMES ILLUSTRISSIME? Quem Antipoliticum et pseudo-politicismi hostem sine ulla assentationis nota appello. Quia Tuo Illustrissimo Domino Parente, uti amplissimas facultates, ita et solidam, vereque politicam prudentiam, tanquam unicus filius superstes, ex asse haeres nactus es, eamque magnis incrementis auxisti. Tuus ille Genitor, ea fuit prudentia praeditus, quam inclitum hoc Boemiae Regnum suspexit et sapientissimus magnusque Caesar Ferdinandus secundus scivit aestimare, eumque, quamvis nullum aliud Regni officium sustineret, raro tunc exemplo, jussit inter regni Proceres considere, suasque vices gerere ac locum tenere; ut prudentissimus ejus consiliis uteretur in gravissimarum causarum decisionibus Regnique admiratione. Post cladem prope Lipsiam Tillio usque ad tempus illud invicto illatam et occupatam ab hostibus Regni Boemiae Metropolim Triurbem Pragam, cum Imperator Ferdinandus Secundus novum et copiosissimum collegisset exercitum, hostibus a victoria ferocibus opponendum, illum prius intimi Consiliarii dignitate condecoratum, prae caeteris omnibus idoneum dignumque judicavit, cui Generalis Commissarii munus imponeret; in cujus difficilimo laboriosissimoque exercitio ita rem praeclare et laudabiliter gessit, ut vitam in castris Norimbergensibus finiens, maximum sui desiderium, tam in ipso exercitu, quam in Aula Caesaris et in terris Suae Majestatis hereditariis, post se reliquerit. Tu autem, ILLUSTRISSIME COMES, dignitates inanes et plus nominis, quam rei secum ferentes, quas pseudopolitici tantopere ambire solent, nunquam ambivisti, licet saepe mirati sint homines, pseudopolitica fuligine tincti, hanc Tuam modestiam sibi tam paradoxam; quibus merito respondere posses id, quod olim Cato respondit mirantibus, cur ipse in Capitolio non haberet statuam, in quo multo inferiorum hominum statuae cernebantur: Malo mirari homines, cur dignitates illas non habeam, quam si mirarentur me eas habere. Non tamen ita dignitates spernis, quin eas admiseris et magna cum omnium satisfactione, Tuaeque; prudentiae demonstratione, etiam nunc, contra fundamentalem Machiavelli doctrinam, sustineas, quae publico bono multum, Tuis vero commodis conferunt parum: assides enim REGIUS CONSILIARIUS Supremis hujus Regni Judiciis, in quibus sententiam TUAM graviter, prudenter et erudite dicere soles, pro innocentiae vexatae defensione et Justitiae administratione. Agis quoque Veteris Pragae CAPITANEUM, ejusque cives suaviter fortiterque regis et protegis: quam dignitatem illo tempore, eaque occasione, ultro oblatam acceptasti, quando ab aliis, alioquin non parum ambitiosis, declinabatur: Anno siquidem CHRISTI 1648 cum Mavors Suecicus perfidia et proditione duce, minorem nobilioremque Triurbis partem occupasset, Tuque fortiter feliciterque ex manibus hostium eluctatus, trajecto Moldava, qui mediam Pragam secat, in Veterem Urbem evasisses; dictae Urbis gubernationem plus sane periculi, quam honoris offerentem, adivisti alacriter et toto belli durantis tempore tam strenue sustinuisti, ut etiam post depulsum ab Urbis cervicibus periculum, quando plurimi illam dignitatem sibi deferri postulabant, a SUA CAESAREA REGIAQUE MAIESTATE jussus sis hucusque constanter sustinere. Hanc solidam laudabiliterque politicam et bono publico sincere subservientem prudentiam a naturae bonitate haustam genioque Tuo altum impressam, vehementer solidavit ornavitque inquietum illud scientiarum omnium desiderium, quo quotquot Te noverunt, viderunt ab ipsa adolescentia tam ferventer constanterque aestuasse, ut nullo doctrinae aut eruditionis decore, quo nobilitas exornari solet, videaris voluisse aut etiam potuisse carere. Linguas Latinam, Italicam, Hispanicam, Gallicam, Germanicam, Boemicam tanta calles perfectione, eaque profers elegantia et ubertate, ut quaelibet TIBI vernacula posset censeri. Polonica quoque et Anglica aliaque Europae idiomata ita non neglegisti, quin cum omnibus nationibus, quando singularum regiones lustrabas, potueris sine ullius interpretis ope sermocinari. Quid de scientiarum varietate et quadam encyclopaedia dicam? Veteres, qui res ab Hercule praeclare gestas posteritati transmiserunt, ut ostenderent, ipsum bonis artibus fuisse non leniter tinctum, dixerunt eum habuisse magistros in qualiber arte liberali praestantissimos […]

Jiří Matl, Antika jako opora středověkých a novověkých hudebních teoretiků
Antika jako opora středověkých a novověkých hudebních teoretiků. Texty ke čtení.

Jiří Matl, FLÚ – KKS AV ČR. 

Prameny:

 SEQ CHAPTER \h \r 1Anicii Manlii Severini Boethii De institutione musica libri V (ed. G. Friedlein), Lipsiae 1867. (Boethius, Musica)

Sancti Aurelii Augustini, Hipponensis Episcopi, De musica libri sex. Liber primus. Patrologiae cursus completus, series latina, ed. J. P. Migne, 32,1081-1100. (Augustinus, Musica)

Pauli Paulerini de Praga Liber viginti arcium. De musica. Rkp. Krakov, Jagellonská knihovna sign. BJ 257, f. 153r-162v. (Paulus Paulerinus, Musica)

 SEQ CHAPTER \h \r 1Reisch Gregor, Margarita philosophica nova, Argentinae 1512, liber V., tractatus I., cap. I-III. (Reisch, Margarita philosophica)

Clavis ad thesaurum magnae artis musicae ... a Thoma Balthasare Janowka Boemo, patritio Kuttenbergensi, philosophiae magistro, Vetero-Pragae ad Divam Virginem prope Teyn organaedo.  SEQ CHAPTER \h \r 1Vetero Pragae in Magno Collegio Carolino. A. 1701. Ed. J. Matl, spolupracovali M. Pospíšil, J. Sehnal, Praha 2006) (Janovka, Clavis)
Conclave thesauri magnae artis musicae ... Authore R. P. Mauritio Vogt, Regiscuriano in Graabfeld, Sac. Ord. Cist. regii monasterii Plassensis professo, Vetero-Pragae in Magno Collegio Carolino anno 1719. (Vogt, Conclave)

Poznámky:

Záměr: pokusit se ukázat, jak se pozdější autoři zaštiťovali antickými autoritami při výkladech o vzniku hudby a jejím významu, které tvořily základní část hudebních učebnic.

Pokud jde o časovou osu, nemůže si zvolený výběr autorů nikterak klást nárok na úplnost či representativnost. Zvoleni byli autoři, jejichž díla vznikla či zanechala stopu na našem území. Pro středověk kapitola De musica snad největší encyklopedie českého středověku, díla Pavla Žídka (Paulus Paulerinus de Praga) Liber viginti arcium (konec 60. let 15. stol.), pro renesanční teorii na našem území velmi oblíbená encyklopedie Gregora Reische Margarita philosophica, pro baroko pak rozsáhlá učebnice hudby plaského cisterciáka Mauritia Vogta Coclave thesauri magnae artis musicae a de facto 1. výkladový slovník hudební teorie nové doby, Clavis thesauri magnae artis musicae, vydaný týnským varhaníkem Thomasem Balthasarem Janovkou r. 1701 (1715).

Z ohromného množství materiálu byly vybrány namátkou pouze doklady, týkající se definice hudby (a termínu musicus), jejího původu či “vynalezení”, kapitoly, týkající se témat laus musicae a virtus musicae.

Texty doplněny ad illustrandum (t.j. při čtení se jimi nemusíme detailně zabývat, nebude-li zájem) antickými zdroji (Augustinus, Boethius). Tyto texty jsou v hranatých závorkách. Pravděpodobně nebude možno zvládnout všechny texty, budeme postupovat selektivně ... :-). Doklady čerpány z textů vydaných či připravovaných edic a překladů. U barokních textů v zásadě užito klasického pravopisu, do pravopisu ostatních textů zasahováno minimálně. U dokladů z Vogta je množství citátů, nenechte se jimi, prosím, deprimovat, jsou předmětem dalšího zkoumání, budeme k nim přihlížet také jen informativně. Původní marginalie jsou v jeho textu značeny §§§.

LAUS MUSICAE, VIRTUS MUSICAE

Reisch, Margarita philosophica V, tr. I, c. I.

Musicae speculativae liber quintus de principiis musice. tractatus I., et est de musice laudibus et utilitate. Capitulum I.

[...]

Ma(gister): Nec omnimoda fortasse spe frustrabere. Musica nempe inter alias matheseos disiplinas dicente Boetio in primo musice non modo speculationi, verum etiam moralitati coniuncta est. Nihil enim tam proprium humanitatis est quam remitti dulcibus modis, astringi contrariis idque in singulis vel studiis vel etatibus luce clarius conspicitur. Infantes equidem iuvenes ac senes ita inhabitanter affectu quodam spontaneo modis musicis delectantur, omnino nulla sit etas, quae non dulcis harmonie sono afficiatur gaudio et a tristi consurat cogitatu.

[...]

Unde infantes dulcis cantilena ita oblectat, ut ipsos vagientes compescat. Pugnantium item animos in bello tubarum carmine excitari conspicimus nautasque atque remiges insuper et pene omnes artifices manu operantes modulatione labores facilius posse tolerare et experientia docuit. Et sicut corpora fessa laboribus, ita animos occupatos temptationibus freneticosque ac seditiosos Asclepiade auctore symphonia resonabit. Unde et de rege Saule legitur: cum a spiritu vexaretur maligno, requiescere non potuit, donec David cithara ludente dulcisona eius revelaretur harmonia. Cygnos etiam hyperboreos cithare cantus adducit. Elephantes Indicos organica permulsos detineri voce compertum. Fistulis aves allici comprobatum est. Fides delphinis amicitiam hominum persuaserunt. Denique Alfarabio auct(ore) per harmonias gratia contemplationis et divinarum scientiarum studia non mediocriter tutantur.

Vogt, Conclave, p. 10-14: 
CAPUT III.  SEQ CHAPTER \h \r 1LAUS MUSICAE
[...]


Nutriatur musica omnis anima. Philo musicae rudimenta lac animae vocat. §§§Philo initio lib. de agricult.§§§ Hoc tenerae mentes ad laudes Dei a cunabulis in senectam usque adolescant. Major cura Laconibus, ait Plutarchus, de musica quam de victu. Plato et Aristoteles, summa capita philosophorum, hic in Politicis, ille in Convivio et septem legibus eo musicam efferunt, ut in ea potissimam rationem puerilis institutionis constituant; ita nimirum eam naturaliter nobis esse conjunctam, ut ea carere non possimus. Nostra enim natura, ait Chrysostomus, usque adeo delectatur canticis et carminibus et tantam cum eis habet necessitudinem, ut vel infantes ab uberibus pendendes, si fleant et afflictentur, ea ratione sopiantur. Strabo opus musicum opus esse Dei affirmat, musicos ministros Dei, imo quodamodo Deos existimandos.§§§Strabo lib. Geogra.§§§ Quis ita amusus, ut nollet esse musicus? Sane musica apud Graecos tantae venerationis fuit, ut iidem musici et vates et sapientes judicarentur. Quis ita quercini cerebri, ut musicam vituperet? Acute de musi / (p. 11 C2a) ca fabulatur Philo, Platonis aemulus, cum ait §§§Philo de plantatione Noe.§§§: postquam Deus, rerum omnium conditor, e nihilo cuncta creasset hominemque operum suorum constituisset principem, interrogavit prophetam, num perfectioni universi aliquid deesset? Cui ille: sermo continuus reposuisse dicitur, quo Dei providentia et bonitas laudaretur. Placuit admonitio, exiliit musica, qua laudes ejus resonarent.


Ingens olim usus erat musicae variisque gentilium functionibus adhibeatur. Quid cantica commemorem genethliaca, epithalamica, funeralia omniumque Deorum propria? De quibus fuse Sherlogus §§§Paulus Sherlogus in cant. Antel. 5. sect. 3 subsect. 1. et 2.§§§, Athenaeus §§§Athaen. l. 1. et 14. Plut. 7. Sympos.§§§, Plutarchus aliique tum Graeci, tum Latini, ut Valerius Maximus, Seneca in Ludo Claudii, Plutarchus ad uxorem, Tertullianus de corona militis etc. Quantus non in bellis tubarum, tibiarum et tympanorum usus? Tuba utebantur Hetrusci, ait Clemens Alexandrinus §§§Clem. Alexan. l. 1. poedag. c. 4.§§§, fistula Arcades, Cretenses lyra, Lacedaemonii tibia, Thraces cornu, Aegyptii tympano, Arabes cymbalo etc. De his plura Plutarchus, Aulus Gellius, Martinus (sic) Capella, Diodorus Siculus.


Multis voluminibus laus musicae dilatata et dilaudata est: Socrates sapientissimus tanti eam fecit, ut eam jam natu grandior inter pueros discere non erubuerit.§§§Plato.§§§ Tam turpe fuisse olim, ait Isidorus nescire musicam quam litteras. §§§Isidorus l. 3. Orig.§§§ Item artes coeteras ignorare tum non erat pudor, ignorare musicam turpissimum. Irreligiosum putabant nescire musicam, cum amusus nesciret colere Deos. Diis autem consecratam musicam quis ignoravit? Pythagoras, ut animum sua semper divinitate imbueret, mane vesperique canebat cythara. Themistoclem, narrat Cicero, habitum indoctiorem, quod ignoraret lyram. §§§Cic. 1. Tusc.§§§
CAPUT IV. VIRTUS MUSICAE
§§§Aug. Opere Monach.§§§ Antiquiores anachoretae teste Augustino psallentes cantica laborem temperabant. Hic bene Ovidius: / (p. 12 C2b) §§§Ovid. 4, Trist. eleg. 1.§§§ Hoc est, cur cantet vinctus quoque compede fossor.




Indocili numero cum grave mollit opus.



Cantat et innitens limosae pronus arenae,




adversae tardam qui vehit amne ratem.



Quique refert pariter lentos ad pectora remos,




in numerum pulsa brachia versat aqua.



Fessus ut incubuit baculo saxoque resedit




pastor, arundineo carmine mulcet oves.



Cantantis pariter, pariter data pensa trahentis,




fallitur ancillae decipiturque labor.

Variis facultatibus cooperari musicam docet Laërtius §§§Laërt. l. 4.§§§, primarium eam philosophiae adminiculum Xenocrates Chalcedonius vocabat. Pro grammatica eam facere authores sunt Priscianus Caesariensis §§§Priscian. l. de Accentibus.§§§, Diomedes §§§Diomedes l. 2.§§§, Aelius Donatus §§§Aelius c. de tonis.§§§, Cledonius et Augustinus. §§§Aug. l. de musica.§§§. Ad architecturam eam valere longo sermone prosequitur Vitrubius. Astrologiae conexam et ab astris eam fundari, in tonos partiri et submundanam causare, ait Augustinus et alii.§§§Beda de musica.§§§ Medicis per omnia utilem musicam perhibent Josephus Zerlinus §§§Zerl. l. 1. harm. inst.§§§ et Franchinus Gafforius.


Asclepiades medicus phreneticos sanabat synphonia. Idem iisdem fecit Galenus. Xenocrates limphaticos curabat harmonia. Aulus Gellius scribit ischiaticos juvari tibia. §§§Gell. l. 4. c. 33.§§§ Sic Saulis ira, Lycurgi feritas, Achilis fervor musica froenabantur. Unde Seneca inter irae remedia musicam recenset.§§§Seneca l. 3. de ira c. 9.§§§ Et Climacus: moderata, inquit, melodia furorem lenit et mitigat. §§§Clim. gr. 8§§§ O Magne Alexander! Alexander Magne, plurium orbium superbe cupide! Una cythara tuarum passionum erat domitrix! Nam, ut ait Basilius Magnus §§§Basil. de legendis gentilium libris.§§§, Div. Chrysostomus Div. §§§Chrysost. Orat. 1. de regno.§§§ et Himerius sophista §§§Himer. apud Phot. Cod. 143.§§§: Timotheus, si rex dejectioris animi fuisset, ad sidera eum elevabat cythara, immoderate aestuantem domabat cythara, voluptuosum castigabat cythara, qualem volebat Timotheus, talem faciebat cythara. Ab eodem rege Aristonicus cytharaedus promerebat statuam, ante cujus pedes hasta projecta jaceret. Tantum domitrix musica erat passionum.§§§Plutarch. or. 1. de Alexan.§§§

Praeservativam morborum esse musicam authores sunt Theophrastus §§§Theop. l. de enthusiasmo.§§§, Jamlicus (!) §§§Jambl. de vita Pyth. l. 1 6. 25.§§§, Martianus Capella §§§Capella l. 9.§§§, Severinus Boëtius §§§Boëth. de mus. l. 1. 6. 1.§§§, / (p. 13 D1a) Joannes Brodaeus §§§Brod. l. 4. Miscell. c. 31.§§§, Hieronymus Magius et alii complures.§§§Mag. var. lect. l. 4. c. 13.§§§ Thales Cretensis organicis modulis fugavit pestilentiam.§§§Gell. l.4. 6. 13.§§§ Tarantulae morsus curari musica Apulia testatur universa. 

[...]


Animalia delectari musica in comperto est. Cantat philomela et non solum delectatur homo. Fistulis aves allici, serpentes cantu disrumpi comprobatum habet Martianus.§§§Martianus l. 9.§§§ Equos ad praelium concitari tuba testatur Job. §§§Job. 39 25.§§§ Tibia demulceri cervos scribunt Plutarchus §§§Plutarch. 7. Symp.§§§ et Clemens Alexandrinus.§§§Clem. Alex. init. or. ad gentes.§§§ Delphinos delectari cheli quis nescit? Macrobius inquit pluribus gentibus fuisse persuasum animas mortuorum ad cantus funereos evadere ad superos. Orphei lyra non solum leniebat tygres rapidosque leones. Imo, ut canit tragicus §§§Seneca in Herc. Oeteo act. 3.§§§:



Cantu Tartara flebili



et tristes Erebi deos



movit nec timuit Stygis



juratos superis lacus.

Hoc super figmentum audi Thomam de Villa Nova, qui vere fugari daemones musica asseverat. §§§Thom. de Villa Nova Serm. de Visitat. B. M. V.§§§ Est ergo musica grata Deo, sancta angelis, placida hominibus, suavis animalibus, horrida daemoni. Haec cum de secreto naturae tanquam sensuum regina suis ornata tropis processerit, reliquae cogitationes mox exiliunt, ut nil praeter eam delectet audiri. Tristitia laetatur, furor expirat, saevitia blanditur, torpor vigilat, Venerem pudet, otium laborat, odium amat, timor audet, cura quiescit et ipse morbus convalescit. Quanti compuncti stimulo musicae ad meliorem frugem sunt / (p. 14 D1b) conversi! Sunt piae cantiones speculum, in quo vides, quid agere, quid relinquere debeas. Non inaniter olim Graeci leges suas musicaliter sciri volebant, ut eas facilius juventutis memoriae implantarent: qui serio affirmabant rempublicam mutari non posse, nisi prius mutata musica. Sequitur rusticitas deleta musica. Agnovit hoc imperator impiissimus Julianus Apostata, cum inquit: quam primum Galli didicere musicam, facti sunt omnium populorum politissimi. §§§Iulian. epist. ad Antioch. Misopog.§§§ Lege ergo, humane lector, de musica Clementem Alexandrinum §§§Clem. 6. Stromatum.§§§, Justinum Martyrem §§§Justin. q. 107 ???§§§, V. Bedam §§§Bed. l. de musica mens.§§§, Ciceronem §§§Cic. 1. et 4. Tusc.§§§, Quintilianum §§§Quintil. l. 1. c. 10.§§§, Lucianum §§§Lucian. de Saltatione.§§§, Athenaeum §§§Athenae. l. 14.§§§, Sextum Empyricum §§§Empy. l. 6. adversus musicos.§§§, Dionem Chrysostomum §§§Dio or. 1. et 31.§§§, Jamblicum §§§Jambl. de vit.Pythag. l. 1. c. 15.§§§, Joannem Salisberiensem §§§Salisb. l. 1. Policrat.§§§, Franciscum Georgium Venetum §§§Venet. in harm. mundi.§§§, Bartholomaeum Chassanaeum §§§Chassan. in cae? hal.? glor. mundi part. 10. consid. 51.§§§, Julium Caesarem Bulengerum §§§Buling. l. 2. de Theatro§§§, Petrum Montium §§§Montius l. 4. de varietate unius legis c. 25.§§§, Fabium Paulinum §§§Fab. l 1. 2. 3. et 4. de septen.§§§, Caelium Rhodiginum §§§Roding. l. 1.§§§, Rodericum Zamorensem §§§Roderic. l. 3. Spec. c. 39.§§§, Marsilium Ficinum §§§Ficin. de vita cael. c. 21.§§§, Marinum Morsennium §§§Mersen. in c. 4. Genes.§§§, Petrum Fabrum §§§Fab. de re Athletica.§§§, Raphaëlem Volteranum §§§Volater. l. 35. commentar.§§§, Guillelmum Parisiensem §§§Guillel. Peris. part. 2. de universo p. 3. c. 20.§§§, Hieronymum Osorium, Angelum Minoritam §§§Angel. Min. initio l. 1. floris Ang.§§§, Ottomarum Luscinium §§§Luscin. l. 1. musurgiae.§§§, Athanasium Kircherum §§§Kircher. l. 3. artis magnet. part. 8. eo(?) in arte magna consoni et dissoni.§§§, Jacobum Charissimum §§§Chariss. de arte mus.§§§, Vincentium Albericium §§§Alberic. in parvo Carolo Quinto.§§§, Tiraquellum §§§Tiraquel. l. de nobilitate c. 34.§§§, Ludovicum Cressolium, Michaëlem Praetorium,§§§Praetor. tom. 1 pag. 135. et seq.§§§ Sethum Calvisium, Lippium, Rhoetum etc.§§§Euclides junior Geometra et Musicus in theor. Mus.§§§
[ SEQ CHAPTER \h \r 1Boethius, Musica I 1

Unde fit, ut cum sint quattuor matheseos disciplinae, ceterae quidem in investigatione veritatis laborent, musica vero non modo speculationi, verum etiam moralitati coniuncta sit. Nihil est enim tam proprium humanitatis, quam remitti dulcibus modis, adstringi contrariis, idque non sese in singulis vel studiis vel aetatibus tenet, verum per cuncta diffunditur studia et infantes ac iuvenes nec non etiam senes ita naturaliter [-180-] affectu quodam spontaneo modis musicis adiunguntur, ut nulla omnino sit aetas, quae a cantilenae dulcis delectatione seiuncta sit.


Hinc etiam internosci potest, quod non frustra a Platone dictum sit, mundi animam musica convenientia fuisse coniunctam. Cum enim eo, quod in nobis est iunctum convenienterque coaptatum, illud excipimus, quod in sonis apte convenienterque coniunctum est, eoque delectamur, nos quoque ipsos eadem similitudine compactos esse cognoscimus. Amica est enim similitudo, dissimilitudo odiosa atque contraria. Hinc etiam morum quoque maximae permutationes fiunt. Lascivus quippe animus vel ipse lascivioribus delectatur modis, vel saepe eosdem audiens emollitur ac frangitur. Rursus asperior mens vel incitatioribus gaudet, vel incitatioribus asperatur. Hinc est, quod modi etiam musici gentium vocabulo designati sunt, ut Lydius modus et Phrygius. Quo enim quasi una quaeque gens gaudet, eodem modus ipse vocabulo nuncupatur. Gaudet vero gens modis morum similitudine; neque enim fieri potest, ut mollia duris, dura mollioribus adnectantur aut gaudeant, sed amorem delectationemque, ut dictum est, similitudo conciliat.


Unde Plato etiam maxime cavendum existimat, ne de bene morata musica aliquid permutetur. Negat enim esse ullam tantam morum in re publica labem quam paulatim de pudenti ac modesta musica invertere. Statim enim idem quoque audientium animos pati paulatimque discedere nullumque honesti ac recti retinere vestigium, si vel per lasciviores modos inverecundum aliquid, vel per asperiores ferox atque immane mentibus illabatur. [-181-] Nulla enim magis ad animum disciplinis via quam auribus patet. Cum ergo per eas rythmi modique ad animum usque descenderint, dubitari non potest, quin aequo modo mentem, atque ipsa sunt, afficiant atque conforment. Id vero etiam intellegi in gentibus potest. Nam quae asperiores sunt, Getarum durioribus delectantur modis, quae vero mansuetae, mediocribus; quanquam id hoc tempore paene nullum est.


Quod vero lascivum ac molle est genus humanum, id totum scenicis ac theatralibus modis tenetur. Fuit vero pudens ac modesta musica, dum simplicioribus organis ageretur. Ubi vero varie permixteque tractata est, amisit gravitatis atque virtutis modum et paene in turpitudinem prolapsa minimum antiquam speciem servat. Unde Plato praecipit minime oportere pueros ad omnes modos erudiri, sed potius ad valentes ac simplices. Atque hic maxime retinendum est illud, quod si quo modo per parvissimas mutationes hinc aliquid permutaretur, recens quidem minime sentiri, post vero magnam facere differentiam et per aures ad animum usque delabi. Idcirco magnam esse custodiam rei publicae Plato arbitratur musicam optime moratam pudenterque coniunctam, ita ut sit modesta ac simplex et mascula nec effeminata nec fera nec varia. Quod Lacedaemonii maxima ope servavere, dum apud eos Thaletas Cretensis Gortynius magno pretio adcitus pueros disciplina musicae artis imbueret. Fuit enim id antiquis in more diuque [-182-] permansit. Quoniam vero eis Timotheus Milesius super eas, quas ante reppererat, unum addidit nervum ac multipliciorem musicam fecit, exigere de Laconica consultum de eo factum est, quod, quoniam insigne est Spartiatarum lingua  litteram in P vertentium, ipsum de eo consultum isdem verbis Graecis apposui:



Quod consultum id scilicet continet, idcirco Timotheo [-184-] Milesio Spartiatas succensuisse, quod multiplicem musicam reddens puerorum animis, quos acceperat erudiendos, officeret et a virtutis modestia praepediret et quod armoniam, quam modestam susceperat, in genus chromaticum, quod mollius est, invertisset. Tanta igitur apud eos fuit musicae diligentia, ut eam animos quoque obtinere arbitrarentur. Vulgatum quippe est, quam saepe iracundias cantilena represserit, quam multa vel in corporum vel in animorum affectionibus miranda perfecerit. Cui enim est illud ignotum, quod Pythagoras ebrium [-185-] adulescentem Tauromenitanum subphrygii modi sono incitatum spondeo succinente reddiderit mitiorem et sui compotem? Nam cum scortum in rivalis domo esset clausum atque ille furens domum vellet amburere cumque Pythagoras stellarum cursus, ut ei mos, nocturnus inspiceret, ubi intellexit sono phrygii modi incitatum multis amicorum monitionibus a facinore noluisse desistere, mutari modum praecepit atque ita furentis animum adulescentis ad statum mentis pacatissimae temperavit. Quod scilicet Marcus Tullius commemorat in eo libro, quem de consiliis suis composuit, aliter quidem, sed hoc modo: „Sed ut aliqua similitudine adductus maximis minima conferam, ut cum vinolenti adulescentes tibiarum etiam cantu, ut fit, instincti mulieris pudicae fores frangerent, admonuisse tibicinam, ut spondeum caneret, Pythagoras dicitur. Quod cum illa fecisset, tarditate modorum et gravitate canentis illorum furentem petulantiam consedisse.“ Sed ut similia breviter exempla conquiram, Terpander atque Arion Methymneus Lesbios atque Iones gravissimis morbis cantus eripuere praesidio. Ismenias vero Thebanus Boetiorum pluribus, quos ischiadici doloris tormenta vexabant, modis fertur cunctas abstersisse molestias. Sed et Empedocles, cum eius hospitem quidam gladio furibundus invaderet, quod eius ille patrem accusatione damnasset, inflexisse modum dicitur canendi itaque adulescentis iracundiam temperasse. In tantum vero priscae philosophiae studiis vis musicae artis innotuit, ut Pythagorici, cum diurnas in somno resolverent curas, quibusdam cantilenis uterentur, ut eis lenis et quietus sopor inreperet. [-186-] Itaque experrecti aliis quibusdam modis stuporem somni confusionemque purgabant, id nimirum scientes, quod tota nostrae animae corporisque compago musica coaptatione coniuncta sit. Nam ut sese corporis affectus habet, ita etiam pulsus cordis motibus incitantur, quod scilicet Democritus Hippocrati medico tradidisse fertur, cum eum quasi ut insanum cunctis Democriti civibus id opinantibus in custodia medendi causa viseret. Sed quorsum istaec? Quia non potest dubitari, quin nostrae animae et corporis status eisdem quodammodo proportionibus videatur esse compositus, quibus armonicas modulationes posterior disputatio coniungi copularique monstrabit. Inde est enim, quod infantes quoque cantilena dulcis oblectat, aliquid vero asperum atque inmite ab audiendi voluptate suspendit. Nimirum id etiam omnis aetas patitur omnisque sexus; quae licet suis actibus distributa sint, una tamen musicae delectatione coniuncta sunt. Quid enim fit, cum in fletibus luctus ipsos modulantur dolentes? Quod maxime muliebre est, ut cum cantico quodam dulcior fiat causa deflendi. Id vero etiam fuit antiquis in more, ut cantus tibiae luctibus praeiret. Testis est Papinius Statius hoc versu:




„Cornu grave mugit adunco


Tibia, cui teneros suetum producere manes.“ 

Et qui suaviter canere non potest, sibi tamen aliquid canit, non quod eum aliqua voluptate id, quod canit, afficiat, sed quod quandam insitam dulcedinem ex animo proferentes, quoquo modo proferant, delectantur. Nonne illud etiam manifestum est in bellum pugnantium animos tubarum carmine accendi? Quod si verisimile est ab animi pacato statu quemquam ad furorem atque iracundiam [-187-] posse proferri, non est dubium, quod conturbatae mentis iracundiam vel nimiam cupiditatem modestior modus possit adstringere. Quid? Quod, cum aliquis cantilenam libentius auribus atque animo capit, ad illud etiam non sponte convertitur, ut motum quoque aliquem similem auditae cantilenae corpus effingat; et quod omnino aliquod melos auditum sibi memor animus ipse decerpat? Ut ex his omnibus perspicue nec dubitanter appareat ita nobis musicam naturaliter esse coniunctam, ut ea, ne si velimus quidem, carere possimus. Quocirca intendenda vis mentis est, ut id, quod natura est insitum, scientia quoque possit conprehensum teneri. Sicut enim in visu quoque non sufficit eruditis colores formasque conspicere, nisi etiam, quae sit horum proprietas, investigaverint, sic non sufficit cantilenis musicis delectari, nisi etiam, quali inter se coniunctae sint vocum proportione, discatur.]

* * *

DEFINICE HUDBY

Reisch, Margarita pilosophica V, tr. I., cap. II.:

De definitione musice.

Ma(gister): Musicam Augustinus primo Musicae scientiam bene modulandi asserit. Bene quidem, id est artificio sciatur, bene, i(d) (est) honeste, nam modulari ad lasciviam et turpitudinem <modulari> quidem est, sed non bene aut honeste.

Janovka, Clavis s. v. Musica

 SEQ CHAPTER \h \r 1
MUSICA a sancto Augustino in Margarita philosophica Reichi libro 5., tractatu 1., capitulo 2. citato definitur, quod sit scientia bene modulandi. Ubi ly bene Reichus explicat dicens: bene quidem, id est artificiose, aut bene, id est honeste, dans rationem, nam modulari ad lasciviam et turpitudinem modulari quidem est, sed non bene aut honeste. Vide ejus Margaritam philosophicam, si prae manibus est. Ex qua definitione et explicatione luculenter cognoscere est, qui musici sint dicendi aut qui ab arte hac excludendi.

Vogt, Conclave, p.101-102

 SEQ CHAPTER \h \r 1
Porro de musica et musico. Musicam definit Boëtius, quod sit harmonica facultas differentias acutorum et gravium sonorum sensu ac ratione perpendens. Hinc perpende, quis sit musicus formalis vel materialis. S. Augustinus inquit, musica est scientia bene modulandi. §§§August. l. 1.§§§ / (p. 102 Bb1b) Reichius explicat: bene, id est artificiose, aut bene, id est honeste. §§§Reischius l. 5. tract. 1. c. 2.§§§ 

[Augustinus, Musica I, c. 1083-1084):

Caput II.--Musica quid sit. Modulari quid sit. 

2. Magister: Sed jam placet nobis de nomine minime laborare: modo inquiramus, si videtur, quam diligentissime possumus, omnem hujus, quaecumque est, disciplinae vim atque rationem.

Discipulus: Inquiramus sane: nam hoc totum quidquid est, multum nosse desidero.

M. Defini ergo musicam.

D.: Non audeo.

M.: Potes saltem definitionem meam probare?

D.: Experibor, si dixeris.

M.: Musica est scientia bene modulandi. An tibi non videtur?

D. Videretur fortasse, si mihi liqueret, quid sit ipsa modulatio.

M. Numquidnam hoc verbum quod modulari dicitur, aut nunquam audisti, aut uspiam nisi in eo quod ad cantandum saltandumve pertineret?

D. Ita est quidem: sed quia video modulari a modo esse dictum, cum in omnibus bene factis modus servandus sit, et multa etiam in canendo ac saltando quamvis delectent, vilissima sint; volo plenissime accipere quid prorsus sit ipsa modulatio, quo [-1084-] uno pene verbo tantae disciplinae definitio continetur. Non enim tale aliquid hic discendum est, quale quilibet cantores histrionesque noverunt.

M. Illud superius, quod in omnibus etiam praeter musicam factis modus servandus est, et tamen in musica modulatio dicitur, non te moveat; nisi forte ignoras dictionem oratoris proprie nominari.

D. Non ignoro: sed quorsum istuc?

M. Quia et puer tuus quamlibet impolitissimus et rusticissimus, cum vel uno verbo interroganti tibi respondet, fateris eum aliquid dicere?

D. Fateor.

M. Ergo et ille orator est?

D. Non.

M. Non igitur dictione usus est cum aliquid dixerit, quamvis dictionem a dicendo dictam esse fateamur.

D. Concedo: sed et hoc quo pertineat requiro.

M. Ad id scilicet ut intelligas modulationem posse ad solam musicam pertinere, quamvis modus unde flexum verbum est, possit etiam in aliis rebus esse: quemadmodum dictio proprie tribuitur oratoribus, quamvis dicat aliquid omnis, qui loquitur, et a discendo dictio nominata sit.

D. Jam intelligo. 

3. M. Illud ergo quod abs te postea dictum est multa esse in canendo et saltando vilia, in quibus si modulationis nomen accipimus, pene divina ista disciplina vilescit; cautissime omnino abs te animadversum est. Itaque discutiamus primum quid sit modulari, deinde quid sit bene modulari: non enim frustra est definitioni additum. Postremo etiam quod ibi scientia posita est, non est contemnendum: nam his tribus, nisi fallor, definitio illa perfecta est.

D. Ita fiat.

M. Igitur quoniam fatemur modulationem a modo esse nominatam; numquidnam tibi videtur metuendum, ne aut excedatur modus, aut non impleatur, nisi in rebus, quae motu aliquo fiunt? aut si nihil moveatur, possumus formidare, ne praeter modum aliquid fiat?

D. Nullo pacto.

M. Ergo modulatio non incongrue dicitur movendi quaedam peritia, vel certe qua fit ut bene aliquid moveatur. Non enim possumus dicere bene moveri aliquid, si modum non servat.

D. Non possumus quidem: sed necesse erit rursus istam modulationem in omnibus bene factis intelligere. Nihil quippe nisi bene movendo, bene fieri video.

M. Quid si forte ista omnia per musicam fiant, quamvis modulationis nomen in cujuscemodi organis magis tritum sit, nec immerito? Nam credo videri tibi aliud esse tornatum aliquid ligneum, vel argenteum, vel cujusce materiae; aliud autem ipsum motum artificis, cum illa tornantur.

D. Assentior multum differre.

M. Numquidnam ergo ipse motus propter se appetitur, et non propter id quod vult esse tornatum?

D. Manifestum est.

M. Quid? si membra non ob aliud moveret, nisi ut pulchre ac decore moverentur, eum facere aliud nisi saltare diceremus?

D. Ita videtur.

M. Quando ergo censes aliquam rem praestare et quasi dominari? cum propter seipsam, an cum propter aliud appetitur?

D. Quis negat cum propter seipsam?

M. Repete nunc illud superius quod de modulatione diximus: nam ita eam posueramus, quasi quamdam movendi esse peritiam, et vide ubi magis habere sedem debeat hoc nomen: in eo motu qui velut liber est, id est propter se ipse appetitur, et [-1085-] per se ipse delectat; an in eo, qui servit quodammodo: nam quasi serviunt omnia quae non sibi sunt, sed ad aliquid aliud referuntur.

D. In eo scilicet qui propter se appetitur.

M. Ergo scientiam modulandi jam probabile est esse scientiam bene movendi; ita ut motus per se ipse appetatur, atque ob hoc per se ipse delectet.

D. Probabile sane.]

JINÁ DEFINICE; MUSICUS, Reisch, Margarita pilosophica V, tr. I. cap. II.

 ... Boetius vero quinto musicae dicit: harmonica (id est musica), est facultas differentias acutorum et gravium sonorum sensu ac ratione perpendens. In definitione autem addit ratione, quia in musicis non omne iudicium sensui (cum varie possit impediri), sed partim intellectui est attribuendum, qui a sensu receptis speciebus etiam aliqualiter impeditis ex ipsis conclusionem necessariam syllogisat. Ita enim constat fecisse Pythagoram, ut infra patebit. Si tamen nullus esset auditus de sono, nulla unquam fuisset disceptatio.

Idem, c. III

Aliis autem musica a Graeco vocabulo ((((( appellatam visum est, hinc ((((((((, latine musicus, qui ratione perpensa canendi scientiam non servitio operis, sed imperio rationis assumit. Sunt vero musici triplices. Primi, qui tantum circa instrumenta versantur musica, qui bene quidem modulant et nervos tangunt, sed quare hi nervi moti et non alii consonantiam praestent, non intelligunt. Nec huiusce artis speculationem capiunt, quales cytharedas pene omnes conspisimus. Secundi sunt, qui carmina fingunt ad quae (!) naturali potius instinctu quam speculatione ac ratione ferunt et hos poetas nominant; quorum multi carmina fingunt, sed harmonicas earum proportiones demonstrare minime possunt. Tertii sunt, qui etsi nec instrumenta et nervos tangere nec carmina fingere noverunt, his tamen iudicandi peritiam habent.

Janovka, Clavis s. v. Musica

 SEQ CHAPTER \h \r 1
Boëtius vero 5. Musicae eam definit, quod sit harmonica facultas differentias acutorum et gravium sonorum sensu ac NB ratione perpendens. Derivatur a verbo Graeco musa seu cantus. Unde etiam musicus provenit, qui a Reicho loco supra citato describitur esse ratione perpensa canendi (aut ludendi etc.) scientiam non servitio operis, sed imperio rationis assumens, quasi dicere vellet: ab ipso artis exercitio seu actuali per se considerata canendi (idem de lusu etc.) operatione materialiter sumptum, a scientia autem et artis hujus in intellectu residente peritia formalem et proprie dictum constitui musicum. Unde iterum colligere est, qui et quales musici dici possint, non scilicet omnes ii | (p.81 F1a) sunt formales et proprie dicti musici, quos canere aut musica instrumenta ludere audimus.

Vogt, Conclave, p. 102
Vide hic, quis sit musicus, quis non. Beda inquit: musicus est ille, qui ratione propensa non solum operis servitio, sed etiam speculationis imperio canendi scientiam ministrat. Unde bene musicorum famuli sunt cytharaedus a cythara, tibicen vel aulaedus a tibia, chelista etc. Musicorum, ait idem, et cantorum magna est distantia. Isti dicunt, illi sciunt, quae componit musica. Nam qui canit, quod non sapit, diffinitur bestia; unde versus: Bestia non cantor, qui non canit arte, sed usu. §§§Beda in musica quarta seu mensurata. Idem Kircherus tom. 1.§§§ Hoc Beda, non ego, o musici: chorus enim meus chorus est, non hippostasion; paulo mitius Venerabilis Beda, si tu hoc dicis, paulo mitius. Sunt enim musici musophonasci et instrumentistae nonnulli tales, qui licet musicam non usque ad fundum et faeces exhauserint, tamen in suis vocibus et instrumentis musicalia faciunt miracula sciuntque suarum rerum complures rationes, regulas et causas sat scientifice demonstrare. Sunt et musici, qui famulantur oppido et Deo placent materiales formaliter.

[ SEQ CHAPTER \h \r 1Boethius, Musica V 2:

Armonica est facultas differentias acutorum et gravium sonorum sensu ac ratione perpendens.  SEQ CHAPTER \h \r 1Sensus enim ac ratio quasi quaedam facultatis armonicae instrumenta sunt. Sensus namque confusum quiddam ac proxime tale, quale est illud, quod sentit, advertit. Ratio vero diiudicat integritatem atque imas persequitur differentias. Itaque sensus invenit quidem confusa ac proxima veritati, accipit vero ratione integritatem. Ratio vero ipsa quidem invenit integritatem, accipit vero confusam ac proximam veri similitudinem. Namque sensus nihil concipit integritatis, sed usque ad proximum venit, ratio vero diiudicat. Velut si quis manu circulum scribat: fortasse eum vere circulum oculus esse arbitretur, ratio vero nullo modo esse id, quod simulatur, intellegit. Hoc vero idcirco est, quoniam sensus circa materiam vertitur speciesque in ea conprehendit, quae ita sunt fluvidae atque inperfectae nec determinatae atque ad unguem expolitae, sicut est ipsa materia. Quare sensum quoque confusio sequitur, mentem vero atque rationem quoniam materia non moratur, species, quas pervidet, praeter subiecti communionem intuetur, atque ideo eam integritas comitatur ac veritas potiusque, quod in sensu aut peccatur aut minus est, aut emendat aut conplet. Fortasse autem id, quod sensus non integre, sed confuse atque a veritate minus quasi quidam incallidus aestimator agnoscit, in singulis minus habeat errati, collecta vero multiplicantur in summam atque [-353-] idcirco maximam faciunt differentiam. Nam si duas voculas tonum sensus distare arbitretur neque distent rursusque ab una earum tonum distare putet tertiam, neque sit integra ac vera toni distantia, item tertiae quartaeque toni sensus differentiam putet atque in eadem quoque erret, neque sit differentia toni, ab hac etiam quarta quintam distare semitonium putet, neque vere atque integre aestimet, in singulis fortasse minus videatur erratum, quod vero in primo tono sensus reliquit, atque id, quod in secundo et tertio atque in quarto semitonio peccatum est, in unum congregatum atque collectum efficiet, ut prima vox ad quintam vocem diapente non contineat consonantiam, quod oportebat fieri, si tres tonos ac semitonium sensus integre iudicasset. Quod igitur in singulis tonis minus pervidebatur, id collectum in consonantia evidenter apparuit. Atque ut pervideatur sensum quidem confusa colligere, nullo modo autem ad integritatem rationis ascendere, sic consideremus: Datae enim lineae maiorem minoremve aliam repperire nihil est difficile sensui. Proposita vero mensura, ut tanto maiorem tantove minorem repperiat, id non faciet sensus prima conceptio, sed sollers rationis inventio. Vel si rursus datam lineam propositum sit vel duplicare vel dimidiam secare, id fortasse, licet paulo difficilius quam confuse maiorem minoremve repperire, poterit tamen sensus inventione constitui. Si vero imperetur, ut propositae lineae tripla ponatur, vel ab ea pars tertia recidatur, vel quadrupla constituatur, vel pars quarta resecetur, nonne inpossibile sit sensui, nisi integritas rationis accedat? Hoc ideo, quia per processus quidem rationi locus adcrescit, deficit sensui. [-354-] Si enim octavam partem propositae lineae auferre aliquis imperetur, vel eiusdem octuplam dare cogatur, totius quidem dimidiam sumere conpellitur dimidiaeque dimidietatem, ut sit quarta, quartaeque dimidium, ut sit octava rursusque totius duplam duplaeque duplam, ut sit quadrupla, quadruplaeque duplam, ut sit octupla. Itaque in tanta rerum numerositate nihil efficit sensus, cuius omne iudicium subitum atque in superficie positum integritatem perfectionemque non explicat. Idcirco non est aurium sensui dandum omne iudicium, sed exhibenda est etiam ratio, quae errantem sensum regat ac temperet, qua labens sensus deficiensque veluti baculo innitatur. Nam ut singulae artes habent instrumenta quaedam, quibus partim confuse aliquid informent, ut acisculum, partim vero, quod est integrum, deprehendant, ut circinum, ita enim armonica vis habet duas iudicii partes, unam quidem huiusmodi, per quam sensu conprehendit subiectarum differentias vocum, aliam vero, per quam ipsarum differentias vocum, aliam vero, per quam ipsarum differentiarum integrum modum mensuramque considerat.]
[Boethius, Musica I 34

 SEQ CHAPTER \h \r 1
Quid sit musicus.

XXXIIII. Nunc illud est intuendum, quod omnis ars omnisque etiam disciplina honorabiliorem naturaliter habeat rationem quam artificium, quod manu atque opere [-224-] exercetur artificis. Multo enim est maius atque auctius scire, quod quisque faciat, quam ipsum illud efficere, quod sciat; etenim artificium corporale quasi serviens famulatur, ratio vero quasi domina imperat. Et nisi manus secundum id, quod ratio sancit, efficiat, frustra sit. Quanto igitur praeclarior est scientia musicae in cognitione rationis quam in opere efficiendi atque actu! Tantum scilicet, quantum corpus mente superatur, quod scilicet rationis expers servitio degit. Illa vero imperat atque ad rectum deducit. Quod nisi eius pareatur imperio, expers opus rationis titubabit. Unde fit, ut speculatio rationis operandi actu non egeat, manuum vero opera nulla sint, nisi ratione ducantur. Iam vero quanta sit gloria meritumque rationis, hinc intellegi potest, quod ceteri, ut ita dicam, corporales artifices non ex disciplina, sed ex ipsis potius instrumentis cepere vocabula. Nam citharoedus ex cithara, auloedus ex tibia ceterique suorum instrumentorum vocabulis nuncupantur. Is vero est musicus, qui ratione perpensa canendi scientiam non servitio operis, sed imperio speculationis adsumpsit. Quod scilicet in aedificiorum bellorumque opere videmus, in contraria scilicet nuncupatione vocabuli. Eorum namque nominibus vel aedificia inscribuntur vel ducuntur triumphi, quorum imperio ac ratione instituta sunt, non quorum opere servitioque perfecta. Tria igitur genera sunt, quae circa artem musicam versantur. Unum genus est, quod instrumentis agitur, aliud fingit carmina, tertium, quod instrumentorum opus carmenque diiudicat. Sed illud quidem, quod in instrumentis positum est ibique totam operam consumit, ut sunt citharoedi quique organo ceterisque musicae instrumentis artificium probant, a musicae scientiae [-225-] intellectu seiuncti sunt, quoniam famulantur, ut dictum est: nec quicquam afferunt rationis, sed sunt totius speculationis expertes. Secundum vero musicam agentium genus poetarum est, quod non potius speculatione ac ratione, quam naturali quodam instinctu fertur ad carmen. Atque idcirco hoc quoque genus a musica segregandum est. Tertium est, quod iudicandi peritiam sumit, ut rythmos cantilenasque totumque carmen possit perpendere. Quod scilicet quoniam totum in ratione ac speculatione positum est, hoc proprie musicae deputabitur isque est musicus, cui adest facultas secundum speculationem rationemve propositam ac musicae convenientem de modis ac rythmis deque generibus cantilenarum ac de permixtionibus ac de omnibus, de quibus posterius explicandum est, ac de poetarum carminibus iudicandi.]
* * *

„VYNÁLEZCI“ A „VYNALEZENÍ“ HUDBY

Paulus Paulerinus, Musica f. 154vb

 SEQ CHAPTER \h \r 1[R]EPERTORES musice artis sunt viri vetustissimi et femine, quorum primus ante diluvium refertur fuisse repertor cabalorum et post eum Iubal, post Orfeus, qui et arfe primus fuit repertor, post autem Pitagoras in Grecia, qui dicitur ex maleorum collacione eam reperisse, Bohecius autem et Guido et Iohannes de Muris huius sciencie fuerunt completores.

[M]ODUS REPERcionis musice est modus, quo ostenditur, quod musica reperta est secundum aliquos a Pitagora circa aquas, cum enim iter ageret ad quandam fabricam, in qua quinque malei feriebant in ponderibus, ob quorum concordiam incepit philozophare nunc subtracto maleo, nunc mutato pondere, et sic divina aspiracione in novem et quatuor numerorum proporcione musice totalem versari scienciam. Et ob hoc dicitur musica a moys, quod est aqua, et ycos sciencia, quasi sciencia iuxta aquas reperta.

Idem  SEQ CHAPTER \h \r 1f. 162va
[P]SALTERIUM est instrumentum forme trigonalis et interdum quadrate in modum clavicimbali dispositum, dulcissime melodie; psalterium dicibile a David psalte Domini, quia ipse huius instrumento(?)primus dicitur fuisse repertor, in quo frequenter canendo psalmos meditabatur confingere et diversa canticorum genera; cum penna percutitur tenta in manu uti cithara.

[A]RFA est instrumentum trigonale nervalibus cordis unguium percussione resonans, ab Orfeo, primo huius instrumenti repertore, arfa dicta, porrigens sonos ad longam distanciam et longiorem, quam quodcumque aliud instrumentum preter tubam, organa et portatiwum, quod potest se contemperare cum omni instrumento musicali 2m tactum forciorem aut minus fortem.

Reisch, Margarita philosophica V, tr. I, cap. III

De musice primo inventore. 

Di(scipulus): Qualem arbitrantur primum musicum et musice inventorem?

Ma(gister): Tubalem, filium Lamech, secundum quod dicitur de ipso Geneseos 4. cap(itulo). Ipse fuit pater canentium cithara et organo, eo quod primus musicam invenit et eam in duabus columnis, latericia scilicet et lapidea posteris reliquit. Latericia quidem ne igne, lapidea vero ne aqua periret. Adam nanque mundum igne et aqua periturum praedixerat. Pythagoras vero ... sonorum proportiones experimento didicit, nam enim diutius animo aestuaret, qua nam ratione firmiter consonantiarum momenta perdisceret. Demum nutu fatali fabrorum officinas praeteriens ex variis malleorum sonis unam concinnentiam animadvertit. Accedit propius, malleorum pondus examinat et cum quinque essent mallei, primum ad quartum duplum reperit pondere, qui (!) diapason consonantiam resonabat, cum ipsum vero ad secundum sesquitertium invenit, ad quem diatesseron tonabat. Rursusque idem ipse ad tertium cum esset sesquialter, diapente consonabat. Secundum vero et tertium sesquioctavam retinere proportionem et tonum reperit sonantes. Quintum vero, quia cunctis dissonabat, reiecit. Hoc clarius patet in monochordo, ut sit A grave primus malleus, D grave secundus, E grave tertius et A acuta (!) quartus. Attamen Petrus Commestor in Hystoria scholastica id a predicto Tubale factitatum et a Grecis Pythagore fabulose attributum autumat. Habuit enim Tubal fratrem, qui artem ferrariam invenit, quo fabricante Tubal ex malleorum proportione dicto modo consonantias reperit. Sed cum hoc pauci videatur esse momenti, relinquendum esse censeo. 

Di(scipulus): Probe facis, cum has disceptationes ad propositum parum aut nihil facientes non resolvis. Sed quid dicis de Boetio, quem frequentius in testem evocas? 

Ma(gister): Is musicam e Graeco in Latinum transtulit, ampliavit atque harmonicas proportiones in numeris acuratissime demonstravit.

Vogt, Conclave, p. 8 

 SEQ CHAPTER \h \r 1
Post diluvium anno mundi 1805. regnabat in terra Ninus praelioque delevit Zoroastrum, praeceptorem Pythagorae. Zoroaster primus scripsit de astronomia, ut author est Svidas, et omnes Pythagorei inventum musicae attribuunt Zoroastris discipulo Pythagorae. Ab hoc sine interruptione ad nos usque perduravit et meliorata fuit musica, ut continua secta Pythagoricorum demonstrat. [...]

 SEQ CHAPTER \h \r 1
Anno 3584. surgit Aristoteles, Socratis et Platonis discipulus, praeceptor Alexandri, apud quem cytharaedi erant Timotheus et Aristonicus.


Anno 3620. florebat Aristoxenus Tarantinus, discipulus Aristotelis, qui a musica Pythagorica nonnihil recessit, sed a Pythagoricis reductus, cujus elementa harmoniaca primus edidit Ioannes Meursius.


§§§Puteanus in Musathem. et Pallade modulata.§§§ Anno 3563. Athenienses incepere uti litteris in ordine ad musicam, quas apponebant textui, nunc erectas, nunc inversas, nunc sic, nunc ita obliquatas et inde altitudinem profunditatemque cantus dimetiebantur.

§§§Le Sejeta.§§§ Anno 3855. prodit Cicero, qui de musica scripsit quam plurima.


Anno 3943. adest Virgilius, qui se etiam exhibebat musicum dicens: Ille ego, qui quondam tenui modulabar avena.

[Boethius, Musica I 10, 11

 SEQ CHAPTER \h \r 1
Quemadmodum Pythagoras proportiones consonantiarum investigaverit.

X. Haec igitur maxime causa fuit, cur relicto aurium iudicio Pythagoras ad regularum momenta migraverit, qui nullis humanis auribus credens, quae partim natura, partim etiam extrinsecus accidentibus permutantur, partim ipsis variantur aetatibus, nullis etiam deditus instrumentis, penes quae saepe multa varietas atque inconstantia nasceretur, dum nunc quidem, si nervos velis aspicere, vel aër umidior pulsus obtunderet, vel siccior excitaret, vel magnitudo chordae graviorem redderet sonum, vel acumen subtilior tenuaret, vel alio quodam modo statum prioris constantiae permutaret, et cum idem esset in ceteris instrumentis, omnia haec inconsulta [-197-] minimaeque aestimans fidei diuque aestuans inquirebat, quanam ratione firmiter et constanter consonantiarum momenta perdisceret. Cum interea divino quodam nutu praeteriens fabrorum officinas pulsos malleos exaudit ex diversis sonis unam quodam modo concinentiam personare. Ita igitur ad id, quod diu inquirebat, adtonitus accessit ad opus diuque considerans arbitratus est diversitatem sonorum ferientium vires efficere, atque ut id apertius conliqueret, mutare inter se malleos imperavit. Sed sonorum proprietas non in hominum lacertis haerebat, sed mutatos malleos comitabatur. Ubi id igitur animadvertit, malleorum pondus examinat, et cum quinque essent forte mallei, dupli reperti sunt pondere, qui sibi secundum diapason consonantiam respondebant. Eundem etiam, qui duplus esset alio, sesquitertium alterius conprehendit, ad quem scilicet diatessaron sonabat. Ad alium vero quendam, qui eidem diapente consonantia iungebatur, eundem superioris duplum repperit esse sesqualterum. Duo vero hi, ad quos superior duplex sesquitertius et sesqualter esse probatus est, ad se invicem sesquioctavam proportionem perpensi sunt custodire. Quintus vero est reiectus, qui cunctis erat inconsonans. Cum igitur ante Pythagoram consonantiae musicae partim diapason, partim diapente, partim diatessaron, quae est consonantia minima, vocarentur, primus Pythagoras hoc modo repperit, qua proportione sibimet haec sonorum concordia iungeretur. Et ut sit clarius, quod dictum est, sint verbi gratia malleorum quattuor pondera, quae subter scriptis numeris contineantur: XII, VIIII, VIII, VI. Hi igitur mallei, qui XII [-198-] et VI ponderibus vergebant, diapason in duplo concinentiam personabant. Malleus vero XII ponderum ad malleum VIIII et malleus VIII ponderum ad malleum VI ponderum secundum epitritam proportionem diatessaron consonantia iungebatur. VIIII vero ponderum ad VI et XII ad VIII diapente consonantiam permiscebant. VIIII vero ad VIII in sesquioctava proportione resonabant tonum.

Quibus modis variae a Pythagora proportiones consonantiarum perpensae sint.

XI. Hinc igitur domum reversus varia examinatione perpendit, an in his proportionibus ratio symphoniarum tota consisteret. Nunc quidem aequa pondera nervis aptans eorumque consonantias aure diiudicans, nunc vero in longitudine calamorum duplicitatem medietatemque restituens ceterasque proportiones aptans integerrimam fidem diversa experientia capiebat. Saepe etiam pro mensurarum modo cyathos aequorum ponderum acetabulis inmittens, saepe ipsa quoque acetabula diversis formata ponderibus virga vel aerea ferreave percutiens nihil sese diversum invenisse laetatus est. Hinc etiam ductus longitudinem crassitudinemque chordarum ut examinaret, adgressus est. Itaque invenit regulam, de qua posterius loquemur, quae ex re vocabulum sumpsit, non quod regula sit lignea, per quam magnitudines chordarum sonumque metimur, sed quod regula quaedam sit huiusmodi inspectio fixa firmaque, ut nullum inquirentem dubio fallat indicio.]

